
– Мемлекет басшысы Қасым-Жомарт 
Кемелұлы халыққа арнаған Жолдауында 
«Көлік-логистика саласы экономика-
мыз ды алға бастайтын басты күштің 
бірі не айналуға тиіс» деген болатын. 
Авто бустармен жолаушы тасымалдау – 
үлкен сұранысқа ие қызмет. Жолаушылар 
мен жүк тасымалын ұлғайту, қызмет 
сапасын жақсарту мақсатында өткен жы-
лы жаңа автовокзал салу жөнінде шешім 
қабылданып, Сырдың бас шаһары тағы 
бір әсем, заманауи нысанмен толықты. 
Құрылысшыларымыздың құрыш қолы-
нан шыққан осы ғимараттан аттанған 
жолаушылардың жолы ақ, сапары сәтті 
болсын! Аймақ экономикасының кірісін 
еселейтін көліктер легі толастамасын! 
Ел мен елдің, ағайын мен туыстың ара-
сын жалғайтын татулықтың тұтқасы, 
сауда-саттық пен іскерлік байланыстың 
алтын көпірі болсын! – деді аймақ 
басшысы.

Іс-шарада Қызылорда облысының 
Құрметті азаматы Айтбай Көшербаев 
жерлестерін құттықтады. Сондай-ақ ны-
сан құрылысын сапалы жүргізуге атса-
лыс қан мердігер мекеме қызметкерлері 
облыс әкімінің Алғыс хатымен марапат-
талды.

Жаңа автовокзал халықтың талап-
тілегі мен сұранысына сай бюджет қар-

жысы есебінен 975 млн теңгеге салынды. 
Мұнда жолаушылар мен жүргізушілерге, 
мүмкіндігі шектеулі азаматтарға барлық 
жағдай қарастырылған. Жолаушылар 
автовокзалдан халықаралық және түрлі 
бағыттағы 38 маршрут бойынша сапарға 
шыға алады.

Айта кетейік, соңғы жылдары Сыр 
өңірінде барлық саланың материалдық-
техникалық базасын, оның ішінде 
автопаркін жаңартуға басымдық 
берілуде. Қызылорда қаласындағы 
қоғамдық көліктің мәселесін түбегейлі 
шешу үшін жаңадан 300 автобус, мектеп 
оқушыларына 30 автобус, денсаулық 
сақтау саласына 70 жедел жәрдем көлігі, 
орманшыларға 95 техника, ветеринария 
саласының мамандарына 30, құқық 
қорғау органдарына 92 қызметтік 
автокөлік, төтенше жағдайлар қызметіне 
17 арнайы техника алынды. «Үлгілі елді 
мекен» облыстық байқауының 
жеңімпаздарына күнделікті ел 
тұрмысына ең қажетті деген заманауи 
үлгідегі 29 арнайы техника берілді. Биыл 
облыс тұрғындарының сұранысына 
сәйкес барлық елді мекендердегі 
денсаулық сақтау ұйымдарына 200 
санитарлық автокөлік сатып алынбақ.

Президент, ең алдымен, жиын-
ға қатысушыларды Ғылым күні-
мен шын жүректен құттықтап, бұл 
мереке ғұлама ғалым, заңғар тұлға 
Қаныш Сәтбаевтың туған күнімен 
тұспа-тұс келіп отырғанын атап 
өтті.

– Дәл бүгін академик Қаныш 
Сәтбаевтың туғанына 125 жыл 
толды. Біз ұлы Абайды қазақ ру-
ханиятының темірқазығы, Ахмет 
Байтұрсынұлын Ұлт ұстазы дей-
міз. Ал Қаныш Сәтбаевты қазіргі 
қазақ ғылымының атасы деуге 
болады. Өздеріңіз білесіздер, 
Қаныш Имантайұлы Сәтбаев – 
хал қымыздың біртуар перзенті. 
Елі міз әлі күнге дейін оның ғы-
лыми жаңалықтарының игілігін 
кө ріп отыр. Әйгілі ғалымның ме-
рейтойын жоғары деңгейде атап 
өту маңызды, – деді Қасым-
Жомарт Тоқаев.

Президент еліміздегі су тасқы-
нына байланысты қалыптасқан 
қазіргі ахуалға тоқталып, осындай 
кезде білікті мамандар мен ғалым-
дардың тапшылығы айқын сезіліп 
отырғанына назар аударды. Сон-
дай-ақ Қазақстанда ғылымға жете 
мән берілмегендіктен, еліміздің 
бұ рынғы ғылыми әлеуеті мен ин-
фра құрылымын жоғалтып алғаны-
мызды, осының салдары енді кө-
рі ніп жатқанын айтты.

Мемлекет басшысы отандық 
ғы лымды дамытуға қатысты бір-
қатар өзекті мәселе көтеріп, алда-
ғы уақытта атқарылуға тиіс мін-
дет терді айқындап берді.

Қасым-Жомарт Тоқаев ең әуе-
лі ғылымның әлеуетін техногендік 
және табиғи апаттарды болжау, 
климаттың өзгеруіне қарсы күресу 
үшін барынша пайдалану маңызды 
деп санайды.

Қарғын судың қоршауында қалған 
халыққа сырбойылық құтқарушылар да 

қолғабыс етуде. Арадағы жол 
алшақтығына қарамай, сала мамандары 

алғашқы сәттен көмекке аттанды. 
Бүгінде облыстық ТЖД төтенше 

жағдайларды жою басқармасының 
бастығы, азаматтық қорғау 

подполковнигі Жандос Досымов 
бастаған топ су тасқынының 

салдарымен күрес жүргізуде. Солтүстік 
және Батыс өңірлерге бет алған құрам 

ішінде 31 адамнан тұратын құтқару 
жасағы, 6 техника, 10 су сору 

мотопомпасы, 2 қайық бар.

Төтенше жағдай болған сәтте қызыл орда-
лық құтқарушылар алдымен Қостанай об-
лысына барды. Қазір сол маңдағы Амангелді, 
«Сарысу», Жангелді, Аралбай, Жұмағұл 
ауыл  дарына жетіп, су деңгейін төмендетуге 
бай ланысты жұмысты бастап кеткен. Әуел-
гіде Амангелді ауылындағы Абай, Палуан, 
Бо данов көшелеріндегі еріген қар суын 
азайтса, кейін азаматтарды қауіпсіз жерге 
көшіру ісімен айналысқан.

ПРЕЗИДЕНТ ҮКІМЕТ

ЖАҢА НЫСАНОБЛЫС ӘКІМДІГІНДЕ

«КҮШІМІЗ – БІРЛІКТЕ»

ҚарызсызҚарызсыз
өмір сүреөмір сүре
аласыз ба?аласыз ба?

«Менің халқым «Менің халқым 
менен менен 
әлдеқайда биік»әлдеқайда биік»

ҒЫЛЫМ МЫҚТЫ БОЛСА, ҒЫЛЫМ МЫҚТЫ БОЛСА, 
МЕМЛЕКЕТ ТЕ ҚУАТТЫ БОЛАДЫМЕМЛЕКЕТ ТЕ ҚУАТТЫ БОЛАДЫ

Мемлекет басшысы Қасым-Жомарт Тоқаевтың төрағалығымен 
Ғылым және технологиялар жөніндегі ұлттық кеңестің 

отырысы өтті.

ҚОЛДАУ ҚОЛДАУ 
ЖАЛҒАСУДАЖАЛҒАСУДА

ҚР Премьер-министрі Олжас 
Бектеновтің төрағалығымен өткен Үкімет 
отырысында су тасқынына байланысты 

туындаған мәселелер қаралды.

Үкімет отырысынан кейінгі арнайы мәжі-
лісте облыс әкімі Нұрлыбек Нәлібаев жауап-
ты басшыларға тапсырма берді. 

– Республиканың бірқатар өңірінде қауіп 
сейілер емес. Осыған дейін су тасқыны бол-
ған аймақтарға 296 қызылордалық құтқару-
шы аттанды. Оған қоса, облыс мекемелерінің 
88 арнайы техникасы жіберілді. Ертең Аты-
рау облысына тағы 100 арнайы техника жол-
дан бақ. Су тасқынынан зардап шеккен өңір-
лерге күш құралдарын жұмылдыруды 
үй  лес тіруді тапсырамын, – деді аймақ бас-
шысы.

Еске салсақ, су апаты болған аймақтарға 
гуманитарлық көмек көрсету мақсатында 
қала және аудан әкімдіктері ұйымдастырған 
«Күшіміз – бірлікте» акциясына облыстың 
жанашыр азаматтары мен волонтерлер үлес 
қосуда. Жинақтау пункттері ашылып, су 
тасқыны басталғаннан бүгінгі күнге дейін 
Сыр өңірінен 150 млн теңгенің гуманитарлық 
көмегі жөнелтілді.

Аймақ басшысы төтенше жағдайға тап 
болған өңірлердегі ағайынның бейнетін же-
ңіл дету үшін қолдан келетін көмектен аянып 
қалмау керектігін ескертті. Су тас қынының 
зардаптарын жоюға бүкіл ел жұмылуда. Сон-
дықтан жергілікті кәсіпорындар мен жеке 
кәсіпкерлер де бұл шараларға атсалысқаны 
дұрыс. Нұрлыбек Машбекұлы елдің бірлігі 
сыналатын сәттегі ортақ істен облыс тұр ғын-
дарын да шет қалмауға шақырды.

ЕҢБЕГІ ЕҢБЕГІ 
ЕРЛІККЕ ТЕҢЕРЛІККЕ ТЕҢ
Қызылордалық 
құтқарушылар 
Қостанай мен 
Ақтөбеде

Бейсенбіде Қызылордаға Еуропалық Одаққа мүше 
мемлекеттердің елшілері және Сыртқы істер 

министрлігінің өкілдері арнайы жұмыс сапарымен келді. 
Олар «Қызылорда облысының инвестициялық әлеуеті» 

тақырыбындағы дөңгелек үстел жұмысына қатысты.

ЕЛШІЛЕРДІҢ ЕЛШІЛЕРДІҢ 
СЫРҒА САПАРЫСЫРҒА САПАРЫ

ҚЫЗЫЛОРДАДА ҚЫЗЫЛОРДАДА 
ЖАҢА АВТОВОКЗАЛ ЖАҢА АВТОВОКЗАЛ 
АШЫЛДЫАШЫЛДЫ

Облыс әкімі Нұрлыбек Нәлібаев Сыр өңіріне іссапармен 
кел ген елшілік өкілдеріне алғыс айтып, осы сапардың нәтиже-
лері екіжақты әріптестікті жаңа деңгейге шығаратынына сенім 
білдірді.

– Еуропалық Одақ мемлекеттері мен Қазақстан арасын дағы 
ашық әрі сенімді дипломатиялық қарым-қатынас тәуелсіздік 
алған кезеңнен бастап орнады. Мемлекет басшысы Қасым-
Жомарт Кемелұлы «Орталық Азия – Еуропалық Одақ» фор-
матындағы кездесуде «Еуропалық Одақ – Қазақстанның ең ірі 
сауда серіктесі. Біздің сыртқы саудамыздың 40 пайыздан 
астамы осы ұйымның үлесіне тиесілі. Былтыр Қазақстанның 
ЕуроОдақ елдерімен өзара тауар айналымы 40 миллиард 
долларды құрады. 2025 жылға қарай бұл көрсеткішті 50 
миллиард долларға жеткізу үшін бізде барлық мүмкіндік бар» 
деп атап өткен болатын. Қазір жасалған игі істер болашақ 
ұрпақтың баға жетпес мұрасына айналады. Сапарларыңыз 
нәтижелі әрі табысты болады деп сенемін, – деді аймақ 
басшысы.

Нұрлыбек Машбекұлы өз баяндамасында өңірдің инвести-
циялық мүмкіндіктерін таныстырды. Қызылорда облысында 
ел тұрғындары тұтынатын күріштің 90%-ы өндіріледі. Өңір 
өнімі ішкі нарықты қамтамасыз етумен қатар, алыс-жақын 
шет елдерге кеңінен экспортталуда. Өткен жылдың қорытынды-
сымен 20 млн АҚШ долларына бағаланған 50 мың тоннаға 
жуық күріш өнімдері сыртқа сатылды. 

Балық шаруашылығы саласы да басты назарда. Облыста 
кіші Арал теңізі және 200-ден астам көл бар, 10 балық зауыты 
жұмыс істейді, оның төртеуі «Еврокод», яғни Еуропалық сапа 
стандартын растайтын белгі иеленген. Жергілікті балық өнім-
дері Еуропа елдерінде жоғары сұранысқа ие. Өткен жылдың 
қорытындысымен құны 9 млн АҚШ долларын құрайтын 2 мың 
тоннадан астам балық өнімдері Германия, Дания, Литва, 
Латвия, Нидерланды, Польша және Румыния елдеріне экс-
портталды.

Күні кеше Қызылордада тағы бір жаңа, сәулетті нысанның 
ашылу салтанаты өтті. Қаланың сол жағалауында бой көтерген заманауи 

үлгідегі жаңа автовокзалдың ашылу рәсімінде облыс әкімі Нұрлыбек 
Нәлібаев сөз сөйлеп, қала тұрғындарын құттықтады.



Қала тұрғындарына арзан баға мен тасы
мал қызметін көрсететін 100 экотакси 1 млрд 
теңгеге алы нуда. Электр қуатымен жүретін 
көліктер ортақ желі арқылы жұмыс жасап, 
жолаушыларды діттеген жеріне қауіпсіз 
жеткізеді.

Еске салсақ, өткен жылы «Қазақ стан 
Темір Жолы» компа ниясының және жер
гілікті кәсіп керлердің демеушілігімен 600 
млн теңгеге жуық қаржыға теміржол вокзалы 

күрделі жөндеуден өтті. Аумағы абат
тандырылып, жаңадан жарық шамдар орна
тылды. Жа қын да «ҚызылордаСемей» бағы
тындағы жолаушылар пойызына 44 заманауи 
вагон алынып, толы ғымен жаңаланды.

Болат Өтемұратов қорының қолдауымен 
17 млрд теңгеге жуық қар жыға «Қорқыт 
Ата» әуежайы ның жаңа терминалы халық
аралық талаптарға сай етіп салынды. Ғи ма
рат жақын арада пайдалануға берілмек.

Мұнан бөлек, облыс әкімі Арал 
теңізінің ахуалын баяндады. Теңіз 
түбінен көтерілетін тұзды құм 
жақын маңайдағы елді мекендерден 
бөлек, Памир тауы мен Солтүстік 
мұзды мұхиттан табылғаны ғы
лыми түрде дәлелденген. Құм көш
кінін тоқтатудың бірденбір жолы 
– теңіз ұлтанын көгалдандыру 
және жергілікті климатқа сай өсім
діктерді егу. Сондықтан Халық ара
лық қорлардың демеушілігімен 
Арал теңізінің құрғаған алқап
тарына сексеуіл егу жұмыстары 
жүр гізілуде.

Мемлекет басшысы Арал теңізі
нің құрғаған табанындағы 1,1 мил
лион гектарға 2025 жылға дейін 
кли матқа сай өсімдіктер егуді тап
сыр ған болатын. Осылайша 2021 

жылы 101 мың гектарға, 2022 жы
лы 250 мың гектар жерге, 2023 
жылы 193,2 мың гектарға сексеуіл 
егілді. 20242025 жылдары 556,2 
мың гектар аумақта осы жұмыстар 
жалғасады. 

Арал теңізінің тартылуы жаһан
дық проблема екенін ескерген Ха
лықаралық Аралды құтқару қоры, 
Дүниежүзілік банктер, Халықара
лық ынтымақтастық жөніндегі 
Гер ман қоғамы, АҚШтың халық
аралық даму агенттігі, Корея Ор
ман қызметі секілді халықаралық 
ұйымдар бірлескен жұмыстар ат
қаруда.

Ісшарада ҚР Сыртқы істер ми
нистрінің орынбасары Роман Васи
ленко, Еуропалық Одақтың Елшісі 
Янкаускас Кестутис сөз сөйлеп, 
алдағы уақытта тиімді әріптестік 
ор натуға ниет білдірді. 

Облыс әкімінің орынбасары 
Ардақ Зебешев аймақтың негізгі 
даму бағыттарын таныстырып, 
әле уетті жобаларды бірлесіп жүзе
ге асыруға шақырды.

«BGI Bioverse» компаниясының 
жоба басшысы Ванг Минь ханым 
баяндама жасап, кәсіпорынның жұ
мыс бағыттарын сипаттады. Соны
мен қатар, облыс прокуроры Риза
бек Ожаров мәселеге қатысты 
пі кірін білдірді.

Кездесуді қорытындылаған ай
мақ басшысы өңірде әлеуетті ин
вес торлар үшін көптеген жеңіл  дік
тер мен артықшылықтар 
қа   рас  ты    рыл  ғанын айтып, мүмкін
дік  тер ді тиімді пайдалануға ша
қыр   ды.

Айта кетейік, төрт күндік сапар 
барысында елшілер Қорқыт ата 
атын дағы Қызылорда университеті 

мен «Болашақ» университетінің 
студенттерімен кездеседі. Қар
мақшы ауданындағы «Қорқыт 
Ата» мемориалдық кешеніне, Арал 
ау да нындағы Ә.Нұрпейісов атын
дағы Әдебиет үйіне барады. 
«Балық шылар аллеясын» және 
«Балықшылар» музейін тамашалап, 
«Aral Sea Food» балық өңдеу за
уытының жұмысымен танысады. 
Мұнан бөлек, делегация мүшелері 
«Көкарал» бөгетіне аялдап, Кіші 
Арал теңізінің жағдайын көреді. 
Теңіз алқабындағы сексеуіл егу 
жұ мыстарымен танысады. Сапар 
соңында елшілер облыстық тарихи
өлкетану музейі мен «Анаға тағ
зым» орталығына барады деп 
жоспарлануда.

Облыс әкімінің 
баспасөз қызметі

– Ашығын айтсақ, төтенше жағ
дайдың алдын алу ісінде айтар лық
тай олқылықтар бар. Бұл – жылдар 
бойы шешімін таппаған мәселелер. 
Ең алдымен – білікті мамандардың 
тапшылығы. Тиісті ғылыми қоры
тын ды сапалы жасалмайды. Сон
дықтан, жұмыс тәсілін түбегейлі 
өз герту керек. Тараздағы гидроме
лио ративтікқұрылыс институтын 
қайта қалпына келтіру жөнінде ше
шім қабылдадық. Оқу орнын мате
риалдықтехникалық тұрғыдан то
лық жабдықтау керек. Сейсмология 
институтының жағдайы да мәз 
емес. Үкіметке осы институттың 
ғы лыми әлеуетін арттыруға қатыс
ты нақты ұсыныстар дайындауды 
тапсырдым. Сондайақ сейсмоло
гияны және сейсмикалық режимді 
ба қылау құралдарын дамыту бо
йын  ша пайдалы ұсыныстар әзір
ленуге тиіс. Менің тапсырмаммен 
Алматы аумағына арнайы сейсмо
ло гиялық зерттеу жүргізіледі, – 
деді Мемлекет басшысы.

Бұдан бөлек, Президент энер
гети калық апатты, эпидемияны, қу
аңшылықты болжау және оның ал
дын алу мәселесінің маңыздылы ғын 
атап өтіп, жауапты министр ліктерге 
тиісті саланы, ал әкімдік терге ай
мақтарды дамыту бағ  дар  ла маларын 
қайта қарау мін детін жүктеді.

ҚасымЖомарт Тоқаев жасанды 
интеллектіні қолдану әлеуетіне 
ерекше тоқталды. Қазір Үкімет Жа
санды интеллектіні дамыту страте

гиясын және Цифрлық кодексті 
әзір леп жатыр.

Сонымен қатар Президент уни
вер ситеттердегі кадр тапшылығы, 
ғылыми жұмыстардың сапасыз ды
ғы, өндіріс орындарымен тұрақты 
байланыстың жолға қойылмағаны 
және басқа да түйткілдерді тізіп, 
Үкіметке жағдайды түзеу үшін ар
найы бағдарлама әзірлеуді тап
сырды.

Мемлекет басшысының пікірін
ше, тағы бір маңызды мәселе – елі
міздегі жоғары оқу орындары ара
сында өңірлік теңсіздік. Мықты 
университеттердің көбі Астана мен 
Алматыда орналасқан. Бұл ішкі 
көшіқон жүйесінің бұзылуына 
және өңірлердегі кадр тапшылығы
на әкеп соқтырады.

Осыған байланысты  Қасым
Жомарт Тоқаев ғылым мен жоғары 
білімнің біртұтас дамуын қамтама
сыз ету үшін бұған дейін 15 өңірлік 
және 5 педагогикалық жоғары оқу 
орнының базасында Академиялық 
басымдық орталықтарын құруды 
тапсырғанын еске салды.  Бұл ретте 
Үкімет жоғары оқу орындарының 
зерттеушілік бағытын дамыту үшін 
пәрменді механизмдер әзірлеуі қа
жет.

Президент ғылымның кадрлық 
әлеуетін күшейту туралы сөз қозғай 
отырып, жас ғалымдарды жан
жақты қолдаудың маңыздылығына 
ерекше тоқталды.

– Грант арқылы жүзеге асыры
латын жобалардың үштен бірі жас 

ғалымдарға тиесілі. Әрине, мұндай 
жобалардың санынан гөрі, сапасы 
маңызды. Жыл сайын жас ғалым
дарға байқаулар арқылы берілетін 
гранттың қаржы көлемін арттыру 
керек. Қазір жас ғалымдарымыз 
әлем дегі жетекші зерттеу орталық
тарында стажировкадан өте алады. 
Бұл – жақсы үрдіс. Оны жалғастыра 
беру қажет. Менің тапсырмаммен 
жүзеге асырылып жатқан «Жас 
ғалым» бағдарламасының тиімді 
екенін көріп отырмыз. Оның ауқы
мын кеңейту керек, – деді Қасым
Жомарт Тоқаев.

Сонымен қатар Президент ма
гис тратура және докторантура бағ
дарламасына арналған гранттың 
құ нын арттыру, ірі өндірістік ком
па ниялармен бірге «индустриалды 
PhD» даярлау механизмін әзірлеп, 
қолданысқа енгізу, еліміздің же
текші жоғары оқу орындары мен 
шетелдік университеттердің фи
лиалдарын экономикамыздың ба
сым салалары үшін ғалымдар мен 
білікті мамандарды жедел даяр лау  
ісіне жұмылдыру, инженерлік
техникалық кадрларды даярлаудың 
ұлттық моделін әзірлеу, өңірлік 
жоғары оқу орындарының база
сында озық инженерлік мектептер 
ашу, әр өңірдің белгілі бір салаға 
мамандануын көрсететін Өңірлік 
экономика атласын дайындау жө
нінде тапсырма берді.

Мемлекет басшысы сөзінің со
ңында қазір Парламентте «Ғы лым 

және технологиялық саясат тура
лы» заң жобасы талқыланып жат
қанын атап өтіп, бұл құжат ғылым
ның дамуына зор серпін беретініне 
сенім білдірді.

– Кезінде халқымыздың көр нек
ті тұлғалары мен қайраткерлерінің 
де ағартушылықпен айналысқаны 
тегін емес. Қазір жас ғалымдардың 
заманы туды. Сіздер ұсынған, ой
лап тапқан жобалардың игілігін 
бүкіл еліміз көруі керек. Бір сөзбен, 
Сіздер сияқты ғалымдар Отаны
мыз дың ғылымитехникалық даму 
көшін бастауы керек. Себебі, ғы
лым мықты болса, мемлекет те қу
ат ты болады, – деді ҚасымЖомарт 
Тоқаев.

Сонымен қатар жиында Ғылым 
және жоғары білім министрі Саясат 
Нұрбек, «География және су қауіп
сіздігі институты» АҚ басқарма 
төр ағасы, академик Ахметқал 
Медеу, Назарбаев университеті 
жанындағы «National Laboratory 
Astana» ғылыми мекемесінің бас 
ди ректоры, профессор Дос Сар
басов, «Young Researchers Alliance» 
қоғамдық бірлестігі төрағасының 
орынбасары, PhD докторы Бейбіт 
Әбдікенов, Қ.Сәтбаев атындағы 
Қазақ ұлттық техникалық зерттеу 
университеті қолданбалы механика 
және инженерлік графика кафе дра
сының меңгерушісі Айдархан Қал
таев және тағы да басқа ғалымдар 
сөз сөйлеп, өздерінің ұсыныспікір
лерін ортаға салды.

ҒЫЛЫМ МЫҚТЫ БОЛСА, ҒЫЛЫМ МЫҚТЫ БОЛСА, 
МЕМЛЕКЕТ ТЕ ҚУАТТЫ БОЛАДЫМЕМЛЕКЕТ ТЕ ҚУАТТЫ БОЛАДЫ

Сенаттың пленарлық отырысында Сенат 
депутаты Руслан Рүстемов ҚР Премьер-
министрі Олжас Бектеновтің атына Сыр 

өңіріндегі су шығынының алдын алу 
шараларын жетілдіру жөнінде депутаттық 

сауал жолдады. Депутаттық сауалдың 
желісін ұсынып отырмыз.

Құрметті Олжас Абайұлы!
Өзіңізге белгілі, елімізде су ресурстарының 

мүмкіндігі көрші мемлекеттермен салыстырғанда 
өте шектеулі. Соның ішінде, елімізге шектес ау
мақ тардан келетін су ағынына неғұрлым тәуелді 
саналатын өңірлердің қатарында АралСырдария 
су шаруашылығы бассейні де бар. Жылдар бойғы 
табиғи тепетеңдіктің бұзылуы салдарынан пайда 
болған Арал теңізінің трагедиясы «әлемдік дең
гейдегі жараға» айналды. Сырдағы су тапшылығы 
мәселесін кешенді шешпесе таяу келешекте ай
мақ тың әлеуметтікэкономикалық дамуына қатер 
төнуі мүмкін.

Осындай күрделі кезеңде Сырдағы су ресурс
тарын тиімді пайдалану, егістікті, көлдер жүйесін, 
шабындықтар мен жайылымдарды суландыруды 
тиімді ұйымдастыру және суды реттеудің бірың
ғай жүйесін қалыптастыру мақсатында барлық су 
ны сандарын республикалық меншікке алу қажет
тігі туындап отыр. Алайда су ресурстарын басқа
ру дың мемлекеттік бірыңғай мамандандырылған 
вертикалы ретінде дербес қызметін атқаруы тиіс 
Су ресурстары және ирригация министрлігі бұл 
мәселені созбалаңға салуда.

Мемлекет басшысы Су тасқынына қарсы ша
ра ларды үйлестіру және қарғын су жүру кезеңінің 
салдарын жою жөніндегі республикалық штабтың 
отырысында құзырлы мекемелердің бірлесіп жұ
мыс жасамайтынын, жауапкершілік алудан қаша
ты нын, жұмысты бірбіріне сілтеп отыратынын 
және өзара нақты әрі тұрақты байланыс алгоритмі 
жоқ екендігін сынға алып, салалық министрліктер 
гидротехникалық және басқа да маңызды нысан
дардың жағдайын тексеріп, шынайы мәлімет бе
ріп отыруға тиіс екендігін атап көрсеткен бола
тын.

Сенаттың Аграрлық мәселелер, табиғатты 
пай далану және ауылдық аумақтарды дамыту ко
митетінің осы жылдың ақпан айында Қызылорда
да өткен көшпелі отырысында да Сырдағы су ны
сан  дарын республикалық меншікке өткізу 
ұсы  нылды.

Өйткені, Қызылорда облысының әлеуметтік
экономикалық және экологиялық жағдайы Сыр
дария өзені бассейнінің кепілді сумен қамтамасыз 
етілуіне және суармалы жерлердің мелиоративтік 
жағдайына тікелей байланысты.

Инженерлік жүйеге келтірілген жерлер 1963
1978 жылдар аралығында пайдалануға берілген. 
Суару жүйесінің пайдалы әсер коэффициенті өте 
төмен (0,60 пайыздан аспайды). Ирригациялық 
жүйелер әртүрлі органдарға бекітілуі себебінен 
басқару жүйесі бұзылған. 

Суармалы жерлердің жалпы көлемі 268 мың 
гектарды құрайды, оның 178 мың гектары инже
нерлік жүйеге келтірілген. Дегенмен, ұзындығы 
15,5 мың шақырым магистральды және шаруашы
лықаралық каналдардың небәрі 2,3 мың шақы ры
мы ғана республикалық меншікте, 1,3 мың ша қы
рымы әкімдікке қарасты «Табиғат» мемлекет   тік 
ком муналдық кәсіпорнының теңгеріміне бекітіл
ген.

Ал жалпы ұзындығы 11,9 мың шақырым құ
рай тын ішкі шаруашылық каналдарға іс жүзінде 
ұстап тұру, пайдалану жүргізу мүмкін болмай 
келеді. Суармалы каналдардың, қашыртқылар
дың және гидротехникалық құрылыстардың то
зуы на байланысты суармалы жерлердің мелиора
тивтік жағдайы нашарлаған, бұл суармалы судың 
жоғалуына әкеледі.

Суару жүйелерінің қанағаттанарлықсыз жағ
дайына байланысты өңірде жыл сайын шамамен 
2 млрд текше метр су жоғалады, бұл – еліміздегі 
жыл сайынғы су шығынының тең жартысы. Осы
ған қарамастан, оңтүстіктегі 5 облыста республика 
бойынша суару жүйелерін қалпына келтіру және 
қайта жаңғырту шараларымен қамтылған 319 
мың гектар аумақтың тек 15 мың гектары, яғни 
4,7 пайызы ғана судың ең көп шығынына батып 
отырған Қызылорда облысының үлесіне тигенін 
қалай түсіндіруге болады?

Атап өту керек, облыс аумағындағы ішкі ша
руашылық каналдар «Ирригациялық және дре
наждық жүйелерді жетілдіру» жобасының 3ші 
кезеңіне енгізілген.

Өз кезегінде, Премьерминистрдің 2016 жыл
ғы 7 шілдедегі Қызылорда облысына жұмыс са
па рының қорытынды хаттамасына сәйкес, облыс 
әкімдігіне 2016 жылдың соңына дейін кейіннен 
республикалық меншікке беру мәселесін пысық
таумен аталған жоба аясында ирригациялық 
жүйе лерді түгендеу және құжаттандыру жөнін
дегі ісшараларды белгіленген тәртіппен өткізу 
тапсырылған.

Тапсырманы орындау мақсатында 20182020 
жылдары Қызылорда облысының бюджетінен 
796 млн теңге қаржы бөлініп, су нысандарын құ
жаттандыру жұмыстары аяқталды. Алайда су ны
сан дары республикалық меншікке қабыл данбады.

Құрметті Олжас Абайұлы, Қызылорда облы
сында орын алған су тапшылығы жағдайында 
ирригациялық жүйелерде қалыптасқан техника
лықмелиоративтік жағдайды жақсарту және 
суды реттеудің бірыңғай жүйесін қалыптастыру 
үшін жоғарыда аталған су нысандарының рес
публикалық меншікке қабылдануына және кезең
кезеңімен қайта жаңғыртудан өткізілуіне ықпал 
етуіңізді сұраймын.

Руслан РҮСТЕМОВ,
ҚР Парламенті Сенатының депутаты

СЫРДАҒЫ СЫРДАҒЫ 
СУ РЕСУРСТАРЫНА СУ РЕСУРСТАРЫНА 
ШЫНАЙЫ ШЫНАЙЫ 
БЕТБҰРЫС ҚАЖЕТБЕТБҰРЫС ҚАЖЕТ

ЕЛШІЛЕРДІҢ СЫРҒА САПАРЫЕЛШІЛЕРДІҢ СЫРҒА САПАРЫ

ҚЫЗЫЛОРДАДА ҚЫЗЫЛОРДАДА 
ЖАҢА ЖАҢА 
АВТОВОКЗАЛ АВТОВОКЗАЛ 
АШЫЛДЫАШЫЛДЫ

Кеше Мемлекет басшысы 
Қасым-Жомарт Тоқаевтың 

төрағалығымен Су тасқынына 
қарсы іс-шараларды үйлестіру 

және су тасқыны салдарын жою 
жөніндегі республикалық 

штабтың отырысы өтті. 

ҚасымЖомарт Тоқаев қазіргі 
уақытта ахуал әлі де өте күрделі 
екенін атап өтті. Оның ай туынша, 
бес аймақта, яғни Атырау, Батыс 
Қазақ стан, Шығыс Қазақстан, 
Ақмола және Солтүстік Қазақстан 
облыстарында су тасқы нының 
екін ші толқыны болуы мүмкін. 
Қалған алты облыста, атап айт

қанда, Қостанай, Қарағанды, Ақтө
бе, Абай, Павлодар, Ұлытауда жағ
дай тұрақтала бастаған. Мемлекет 
басшысы адамдарды дер кезінде 
қауіпсіз жерге көшіру және қарғын 
судан зардап шеккен азаматтарға 
қажетті көмек беру қазіргі басты 
міндет екеніне назар аударды.

Штаб отырысынан кейінгі ар
найы мәжілісте облыс әкімі Нұрлы
бек Нәлібаев сала басшы ларына 
аталған бағыт бойынша нақты тап
сыр малар жүктеді. 

– Бүгінгі күнге облыс аумағына 
секундына 339 текше метр көле
мінде су түсуде. Өткен жылдың 
есеп ті кезеңінде бұл көрсеткіш 314 

тек ше метр болған. Бүгінде аймағы
мызда орналасқан су қоймалары 
транзиттік режимде жұмыс жа
сауда. Елді мекендерді су басу қау
пі жоқ. Дегенмен, апат айтып кел
мейді. Алдын алу шаралары қатаң 
бақылауда болуы қажет. «Су тас
қынына қарсы ісшаралар» Жол 
кар тасына облысқа қатысты 17 іс
шара енгізіліп, жүзеге асырылуда. 
Еліміздің тасқыннан зардап шеккен 
өңірлеріне көмек көрсету бағытын
дағы жұмыс тарды үйлестіру де аса 
маңызды. Осындай қиын кезеңде 
бірлігімізді көрсету қажет, – деді 
Н.Нәлібаев.

Су тасқыны болған аймақтарға 
көмекке 296 қызылордалық құтқа
рушы, 135 техника жіберілді. Сон
дайақ Атырау облысына көмекке 
106 арнайы техника жолға шығуда.

Су апаты болған аймақтарға гу
манитарлық көмек көрсету мақ
сатында қала және аудан әкімдіктері 
ұйымдастырған «Күшіміз – бір
лікте» акциясына облыстың жан
ашыр азаматтары мен волонтерлер 
үлес қосуда. Жинақтау пункттері 
ашылып, су тасқыны басталғаннан 
бүгінгі күнге дейін Сыр өңірінен 
150 млн теңгенің гуманитарлық 
көмегі жөнелтілді.

РЕСПУБЛИКАЛЫҚ ШТАБ ОТЫРЫСЫ ӨТТІРЕСПУБЛИКАЛЫҚ ШТАБ ОТЫРЫСЫ ӨТТІ

Бұл сұрақты тікесінен қоюымыздың 
себебі бар. Өйткені, өкінішке қарай көп 
адам қарызсыз күн кеше алмайтындай 

жағдайға жетті. «Қарыз күліп келіп, 
жылап қайтады» демекші, несиенің 

шырмауына іліккендер саны азаймай 
тұр. Ең қынжылтатыны – 

микрокредиттік ұйымдар мен 
банктерден ақшаны мақсатсыз түрде 

үсті-үстіне ала беруі. 

Қаржы нарығын реттеу және дамыту 
агенттігінің төрағасы Мәдина Әбілқа сы
мованың айтуынша, кейінгі үш жылда 
Қазақстанда тұтыну несиесін алғандар 
саны артқан. Қазіргі уақытта 8,4 млн 
халықтың мойнында 18 трлн теңге несие 
бар. Оның ішінде шағын микроқаржы 
ұйым дарынан 197 млрд теңге онлайн қарыз 
рәсім делген. Басаяғы 2 млн отандасы мыз
дың мойнында 90 күннен астам уақыт 
төленбей келген несие берешегі бар. Бұл 

шамамен халықтың 10%ын және эконо
микалық белсенді азаматтардың аздыкөпті 
20%ын құрайды. Сонымен бірге, елдегі 
500 мыңға жуық студенттің несиесі бар. 
Оның 47 мыңы – проблемалық несие. 
Агент тіктің мәліметінше, бұл тізім де кө
бейіп келеді. 

Өткен жылы несие алғандардың басым 
бөлігі той шығындарын өтеуге жұмсаса, 
жастардың 85 пайызы техникалық құралдар 
алған. Айталық, IPhone сатып алушылар 
саны былтырғы жылмен салыстырғанда 
едәуір артқан. Көпбалалы отбасылар қысқы 
отынсу мен мектепке қажетті киімке
шекке жаратқан. Тек 5 пайызы ғана ден
саулық пен білімге жұмсап, кәсіп ашуға 
жұмсаған. Банктен қарыз алушылардың 59 
пайызының тұрақты табысы жоқ екені 
анық талған. Сондайақ 70 мың теңге айлы
ғы бар адамның басында бірнеше несиесі 
бар. Тағы бір жүректі ауыртатын дерек, 
жастардың несие алуы былтыр 30 пайызға 
көбейген. 

Бұл батпаннан қалай шығамыз? Қо
ғамды қалай қарызсыз өмір сүруге үйре
теміз? Қаржылық сауатымызды қайтіп 
дамытамыз? Өзекті мәселеге орай өткен 
жылдың сәуір айында «AMANAT» пар
тиясы бастама көтеріп, «Қарызсыз қоғам» 
пилоттық жобасын іске қосты. Бұл жоба өз 
тиімділігін көрсетіп, жалпыхалықтық 
бағдарламаға айналды. 

Мемлекет басшысы ҚасымЖомарт 
Тоқаев 2023 жылы 1 қыркүйектегі Қазақ
стан халқына Жолдауында «Қарыз сыз 
қоғам» жобасын ерекше атап өтіп, оның 
игі лігін барша халық көруі керек деген еді. 
«AMANAT» партиясына Үкіметпен бір
лесіп «Қарызсыз қоғам» жобасының ауқы
мын кеңейтуді тапсырды. Биыл жобаны 
Halyk Bank (жобаның 2023 жылдан бергі 
серіктесі), Jusan Bank, Bank RBK, Nurbank, 
Еуразиялық банк, Altyn bank, Банк Центр
Кредит, Freedom bank және Bereke bank 
қолдады. Партияның орталық аппараты 
Үкіметпен бірлесіп меморандумды қайта 
жасады. Оның аясында 9 мемлекеттік ор
ган, 12 банк, Қазақстан қаржыгерлерінің 
қауым дастығы және микроқаржы ұйым
дары ның қауымдастығы бірлесе жүзеге 
асырмақ. 

Qogamfin.kz платформасын әзірлеуші 
Әлішер Өмірбаевтың айтуынша, былтыр 
65 мың адам оқыту курсынан өтсе, биыл 
жоба сарапшылары 800 мың адамның 
қаржылық сауатын арттыруды көздейді. 
Жобаға қатысушылар санын тиімді 
басқарып отыру үшін онлайн платформа 
әзірленді. Бірінші кезекте 90 күннен асып 
кеткен берешегі бар адамдарға басымдық 
беріледі. 

Барлық өңірде жобалық топтар мен 
кеңселер құрылған. Біздің өңірде қандай 
жұмыстар жасалуда? Бұл туралы партияның 
облыстық филиалының атқарушы хатшы
сының орынбасары Алтынбек Жарыл
қасыновтан сұраған едік.

– Өкінішке қарай, елімізде банктер мен 
түрлі қаржы ұйымдары алдында қарызы 
мол азаматтардың үлесі өте көп. Нақты 
айтсақ, 2 млн шамасында және бұл топта 
жастардан бастап зейнет керлерге дейін 
бар. Осы ретте өткен жыл дың сәуір айында 
«AMANAT» пар тиясы мен Halyk Bank 
меморандумға оты рып, азаматтардың қар
жылық сауаттылығын арттыруды көздейтін 

«Қарызсыз қоғам» жобасын іске қосқан 
болатын. Аталған құжат негізінде биыл  
ақпанның 5нен партияның аталған жобасы 
еліміздің барлық айма ғында бастау алып, 
азаматтарға консуль тациялық көмек көр
сету үшін өңірлерде жобалық кеңселер 
құрылды. Жалпы биыл «Қарызсыз қо ғам» 
қаржылық сауаттылық курста ры мен елі
міздің барлық өңірінде 800 мыңнан астам 
адамды оқыту жоспар лануда.  Жобаға қа
ты сатын 800 мың адамның 150 мыңы тұр
ғындар болса, 100 мыңы – студенттер және 
550 мыңы – мектеп оқушылары. Жаз ай
ларында мектептердегі «Жаһандық құзы
рет тілік», «Қаржылық сауаттылық», «Кә
сіп   керлік негіздері» пәндері мұға лім де рі нің 
арнайы оқудан өтуі жос пар   лануда, – деді 
атқарушы хатшы ның орынбасары. 

Жоба бойынша облыста 8  мың адамның 
қаржылық сауатын арттыру көзделуде. 
Ақпаннаурыз айларында мың жарымға 
жуық адам оқудан өткен. 

Тесік шелекке 
су құйғанмен тең

Сарапшылардың пікірінше, несиені тек 
құрал ретінде пайдаланып үйрену керек. 
Аса қажет кезде ғана алуға кеңес береді. 
Бірақ айлығы шайлығынан артылмаған
дықтан, амал жоқ несиені несиемен жабуға 
мәжбүр адамдар бар. Алайда оның қамы
тына өмір бойы шырмалып жүру де дұрыс 
емес. Шығатын бірденбір жол – өзіңіздің 
қаржылық жағдайыңызға баға беріп үй
рену. Ол үшін не істейсіз? «Кіріс пен шы
ғысты есептеп, күн сайын не алдыңыз, қан
ша теңге жұмсадыңыз, барлығын арнайы 
дәптерге тізіп жазуды әдетке айналдыру 
керек», – дейді қаржы сарапшысы Бал дыр
ған Мәмен.

– Бастапқы кезде кірісшығысыңызды 
есептегенде ауыр тиетіні рас. Мойын да
ғыңыз келмейді. Жасыратыны жоқ, айлық 
түскенде оның банк картасында жата тын 
мерзімі 1520 минут, әрі кетсе 30 сағат. 
Одан кейін бір күнге жетпей ай лықтың 
барлығын жаратып тастадыңыз. Ал қалған 
29 күнде қалай өмір сүресіз? Бірақ соған 
қарамастан әрі қарай күнделікті жұмы
сыңызды істеп, сол айды соңына дейін өткі
зесіз? Қандай ақшаға өмір сүріп жатырсыз? 
Егер қарызға өмір сүріп жат саңыз, оны 
мойындағыңыз келмейді. Көп жағдайда 
кіріс пен шығысты не үшін жаз баймыз? 
Өміріміздің шынайы картинасын көргіміз 
келмейді. Сол кезеңнен өтсеңіз, әрі қарай 
келесі кезеңге қадам басып, ойлана 
бастайсыз. Қаржылық тренинг сабақта ры
мызда кіріс пен шығысты есептетеміз. 
Адам дар  табысы жетпесе бірден микро
қаржы ұйымнан қарыз алады. Оны келер 
айда жауап тастаймын деп ойлайды. Бірақ 
ол қарыз үстіне қарызды жамап жатқанын 
түсінгісі келмейді. Біз әр өңірді, әр ауылды 
аралап жүргенімізде басында жабылмаған 
17 несиесі бар адамды кездестірдік. Кей 
азаматтар 34 несием бар деп жасырып 
айтпайды. Ал несие тарихын қарағаны
мызда 1012сі бары анықталуда. Мұндай 
жағ дайда азаматтарға қалай көмектесеміз? 
Ең алдымен  қосымша табыс табудың 
қандай мүмкіндігі барын сұрастырамыз. 
Қолынан не келеді? Мүмкін ол адам үйден 
түрлі тәттілер пісіріп сатуға бейім шығар? 
Сон дай қосымша кіріс кіргізуге болатынын 
тү сін діреміз. Қиын ситуациядан қалай 
шығу дың сызбасын сызып береміз, – дейді 
ол.

Кейбір адамдар қанша қаржы тапса да, 
оның қайда және не үшін жұмсағанын біл
мей бас қатырады екен. Бұл тесік шелекке 
су құйғанмен тең. Қаржыны ұқыпты әрі 
жоспарлап жұмсамау да тесік шелекті елес
тетеді. Қарапайым мысал, қаржы сарап
шылары дүкенге кіргенде әр адам қажет
тілігіне емес, қалауы үшін күніне 1830 
теңге жұмсайтынын есептеп шыға рыпты. 
Қалауы деген – газдалған су сын, тәттілер, 
балмұздақ секілді аса қажет емес дүниелер. 
Қажетсіз шығынға жұм салатын қаржы 
жылына 500 мың теңгені құраған. 
Сондықтан дүкенге тек нақты тізім жазып 
барған жөн. 

Иә, халқымыз мұндайда «Тарта жесең 
тай қалар, қоя жесең қой қалар» деген емес 
пе? Қалауыңызды екінші орынға қойып, 

қаржы жинауды үйренсеңіз, жылына жарты 
миллион қаржы жинауға мүмкіндігіңіз бар. 

«50-30-20»

«503020» дегеніміз не? Бұл ешқандай 
да мемлекеттік бағдарлама емес. Ақшалай 
қор жинаудың, бюджетті жоспарлаудың 
жолы. «Қаржылық сауат» телеграмм 
каналынан осындай пайдалы ақпаратты 
кездестірдік.

Бұл жердегі 50 – 50%. Ол – бюджетіміз
ді жоспарлағанда еңең қажет деген дүние
лерге жұмсайтын ақша. Табысымыздың    
30% жағдайға қарай, уақытша қажетті лік
терге кететін шығынға жатады. Ал 20 па
йызын жинап және белгілі бір инвестиция 
көзіне бөлген дұрыс. Бұның бәрі – бюджетті 
жос парлау үшін ұстанатын әдіс. 

Сарапшы мамандар «Қарызды жауып 
болған соң, ақша жинауды бастаймын» 
деген түсініктен арылу керегін айтады. 
Қарызға белшесінен батқан адам қалай қор 
жинайды деп ойламыз. Бірақ ақша жинау 
күнделікті дағдыға айналу керек. Егер 
банкке берешек болсаңыз, депозит ашудың 
пайдасы жоқ. Бәрібір оны сізден алып 
қояды. Мамандар бұл ретте, ешқандай банк 
қол сұға алмайтын «AQIL» депозитіне 
ақша жинауға кеңес береді. Қанша жерден 
банкке қарыз болсаңыз да, еліміздегі бір
денбір мемлекеттік бағдарлама болған
дықтан, бұл есепшоттағы ақшаңызды ала 
алмайды. 

Алаяқтарға 
21 миллиард теңге аударған

Қарызға батқан адамдардың көбеюіне 
алаяқтар да себеп болуда. Әртүрлі әдіс
айла арқылы жеке дерегіне қол сұғып, өзге 
біреудің атынан онлайн несие рәсімдеудің 
шегі болмай тұр. Нақты деректерге жү
гінсек, ҚР ІІМнің мәліметінше, 2022 жылы 
қазақстандықтар интернет алаяқтарға 16 
млрд теңге, былтыр 21 млрд теңге аударған. 
Бұл нені білдіреді? Расымен елімізде қал
талы әрі аңғал, қаржылық сауаты аз адам
дардың көп екенін байқаймыз. 

Жалпы жасанды интеллект дамыған са
йын интернетте алаяқтардың да түрі кө
бейді. Тіпті қарапайым адам түгілі, көзі 
ашық сауатты қызметкерлердің өзі сан 
соғып қалуда. Мәселен, ақтөбелік дәрігер 
алаяқтарға бір күнде 14 рет ақша аударғанын 
білмеген. Бұл оқиға 5 сәуір күні болған. 
WhatsApp мессенджері арқылы қоңырау 
шалған әккілер өздерін Ұлттық қауіпсіздік 
комитеті және Ұлттық банктің қызмет
керлеріміз деп таныстырып, белгісіз біреу
лер атына несие рәсімдеп жатқанын айтқан. 
Ал олардың ісін тоқтатып, қолға түсіру 
үшін уақытша өз атына несие рәсімдеу 
керегіне сендірген. Дәрігер олардың сөзіне 
сеніп, барлық шартын орындап, бір күнде 7 
млн теңге несие рәсімдеген. Ол ақшаны 
алаяқтар көрсеткен шоттарға терминал 
арқылы аударып, 14 рет операция жүргізген. 
Polisia.kz сайтының хабарлауынша, әйел 
алаяқтарға алданғанын 3 күннен кейін ғана 
білген.

Мұндай алаяқтарға сеніп қалатын 
жандардың бірі – зейнеткерлер. Үлкен 
кісілер бала секілді сенгіш болады. Нақты 
өз жақынымның басынан өткен мына оқиға 
есіме түсіп тұр. Зейнеткер апама бөгде 
біреу өзінің қызы болып,  WhatsApp арқы
лы: «Анашым, менің телефоным істемей 
қалды, сізге немереңіздің нөмірінен жазып 
отырмын. Қазір сізге құпия сан жіберемін. 
Соны маған қайтадан жазып жібересіз бе?» 
деп түннің бір уағында хабарлама жазады. 
Расымен қызы екен деп ойлаған апамыз 
құпия санды жіберген уақытта, ол алаяқ 
WhatsAppқа кіріп, жеке деректерге қол 
жеткізеді. Апамның атынан барлық 
танысына хабарласып, кемі 50 мың теңгеден 
ақша сұраған. Таңертең өзінің қызы хабар
ласып, ешқандай құпия сан сұрамағанын 
айтады. Сол күні зейнетақының банкке 
түсетін уақытытұғын. Абырой болғанда 
барлық танысына қайтадан қоңырау 
шалып, банкке барып есепшоттарын жап
қызуды ескертіп үлгерді. Мұндай оқиғалар 
күн сайын болып жатыр. Өкініштісі, онлайн 
несие рәсімдеуші әккілерге ешқандай 
тосқауыл қоюдың жолы жоқ. Тек қана өз
өзіңізге сауысқандай сақтық танытып, 
халқымыздың «Екі көзіңнің біріне сенбе» 
деген нақылын есте ұстасаңыз болғаны.

Қазір бір ғана ұялы телефонның қызметі 
арқылы кез келген санаттағы адамды оңай 
орға жығуды меңгеріп алған алаяқтар 
отандастарымызға 44 миллион рет қоңырау 
шалыпты. Бұл – ҚР ІІМнің ресми тірке гені 
ғана. 

Сонымен, қарызсыз қоғамды қалай 
құра мыз? Әрине, ең алдымен өзіңіз қаржы
лық жағынан мықты болып, жақын да ры
ңызды әрдайым алаяқтардан сақтандырып 
жүріңіз. Бұл ретте жоба жетекшілерінің 
ауылауылды аралап өткізген бір апталық 
тренинг сабақтарының игілігін жұртшылық 
көре бастады. Соның нәтижесінде бірнеше 
адам, қарызын жаба алатын мүмкіндігі 
барына көз жеткізіп, ақша жинауды қолға 
алған. Мәселен, Сырдария ауданынан оқуға 
қатысқан 339 адам қаржылық сауатын 
арттырса, оның 49ы түрлі мақсатта депозит 
ашқан. 

Биыл облыс бойынша 8 мың адамның 
ақшаға деген көзқарасы өзгеріп, қарызын 
жабуды үйреніп, сауаты артса, оның 
соңында қаншама отбасының басқа да 
мүшелері тұр. Бұл бір қадам болса да алға 
жылжудың барын көрсетеді. Демек, 
жобаның жемісті тұсы да осы.

Айсәуле ҚАРАПАЕВА,
«Сыр бойы»

Экологиялық шара әр апта 
сайын белгілі бір тақырып ая
сында өтеді. Мәселен, бірінші 
апта «Таза өлке» деп аталады. 
Тұрғындар, ұйымдар үй мен 
ғимарат аумағына тазалық 
жүргізеді. «Киелі мекен» де
ген атау алған екінші апта та
рихимәдени ескерткіштер 
ау мағын абаттандыруға ар
налмақ. Ал үшінші аптада кө
шет отырғызылып, ағашқа кү
тім жоспарланса, төртінші 
ап тада ардагерлер мен қарт
тар үйінің аумағын тазар ту 
көзделген. Соңғы бесінші ап
тада өзенбұлақтың арнасы 
қоқыстан тазартылады. Бұл – 
республикаға ортақ бағыт.

Облыс бұл межеден алыс 
емес. Әр аптаға үстеме мән 
бе ріп, қосымша шаралар қам
тылған. Мысалы, акцияның 
алғашқы аптасында «Менің 
туған өлкем»,  «Табиғатқа 
құрмет отбасыдан бастала
ды», «Жасыл желек», «Taza 
Olke – Taza El», «Ауласы 
тазаның – ауасы таза!» және 
«Көшесі тазаның – көңілі 
таза!» секілді шаралар топ
тастырылғанын байқауға бо
лады. 13 сәуірге дейін жалғас
қан алғашқы ап тада жастар 
арасында тазалық челенджін, 
ұжымдық сенбілік ұйымдас
тыру көзделген. 

Бүгінде экологиялық ак
ция ға облыс орталығымен қа
тар, аудандар мен ауылдар
дағы белсенді азаматтар үн 
қосуда. Бәрі ортақ іске жұмы
лып, тазалық жұмысын атқа

руға көшті. Аймақ басшысы 
Нұрлыбек Нәлібаев арнайы 
үндеу жариялап, тұрғындарды 
игі шараға үлес қосуға шақыр
ған болатын. 

– Қазақылықтың қаймағы 
бұзылмаған, тату тірлік пен 
берекебірліктің бесігі – Сыр 
өңірінде бүгіннен респуб ли
калық «Таза Қазақстан» ак
ция сы аясында «Таза Қазақ
стан – таза аймақ» 
эко      ло     гия  лық науқаны бастау 
алды. Тазалық пен тәртіп – 
кез келген аймақтың табысты 
да   муы  ның кепілі ғана емес, 
тұр  ғындардың мәдениет тілі
гінің өлшемі. 

«Ауылына қарап, азама
тын таны» дегендей, әр елді 
мекеннің тазалығы, сәулетті 
көркі тұрғындардың жан
ашыр  лығына байланысты. 
Се бебі әр көшенің, әр үйдің, 
әр ауланың тазалығы – тұтас 
қала мен ауылдың айнасы. 
Ұлы жол алғашқы қадамнан 
басталады. Осы ретте, тазалық 
айлығы аясында облыс халқы 
туған жерді түлетуге атсалы
сады деп сенеміз, – деді облыс 
әкімі.

Айта кетейік, республи ка
лық акция аясында көшет 
отырғызу ісі де қолға алынбақ. 
Бұл жылдағы көшет отырғызу 
маусымының ауқымы кеңейе 
түсетінін білдірсе керек. Есте 
болса, бұған дейін Қызылорда 
қаласы әкімдігінің тұрғын үй
коммуналдық шаруашылығы, 
жолаушылар көлігі және ав
то мобиль бөліміннің бас
шысы Жеңіс Файзуллаев об
лыс орталығына егілетін 
кө  шет туралы мәлімет бер ген 
болатын. Оның сөзінше, көк
тем және күз мезгілінде Қы
зылорда қаласының топы
рақтықклиматтық жағда йын
да өсуге бейімделген  27000 
түп ағаш отырғызу меже лен
ген.

Е.БАЛТАБЕКҰЛЫ,
«Сыр бойы»

Сенат депутаты Нұртөре 
Жүсіп дәстүрлі баспасөздің 
дамуы ақпараттық техноло
гиялардың дамуы кезеңінде 
өте маңызды болып отырға
нын, әсіресе жергілікті жер
лер дегі журналистердің әмбе
баптығы деген мәселе алға 
шыққанын атап өтті.

Мәжіліс депутаты Қазыбек 
Иса қазақ баспасөзінің бола
шағы ұлттық мүддені қор ғау
мен тең деген пікірімен бө
лісті. «Баспасөзді қолдау 
ар  қылы ұлттық мүдде мен 
идео логияны ілгерілетуге жұ
мыс жасауымыз керек», – деді  
ол.

Сондайақ Мәжіліс депу
таты Ермұрат Бапи елімізде 
газетжурналды тарату мәсе
лесіне аса мән беру керегін 
айтып өтті.

«Бүгінде халықтың оқу мә
дениетін қалыптастыру мәсе
лесін ойластыруымыз керек. 
Ал ертеңгі өркениеттің көші
не ілесу үшін дәстүрлі баспа
сөзімізді жетілдіру маңызды»,   
–  деп келтірді.

Форумда «Сыр медиа» 
ЖШС бас директорының мін
детін атқарушы М.Аралбаев 
серіктестік қызметіндегі іс
тәжірибемен бөлісті.

Форумның бірінші оты
рысында сараптамалық мате
риал жазудың ерекшеліктері, 
қолданыстағы қате сөздер мен 
тіркестер, журналистік зерт
теу тәсілдері, мерзімді басы
лымдардың беттелуі мен ди
зайны, суретке түсіру өнері 
тал қыланды.

Форумның келесі отырыс
тарында спикерлер баспа ба
сы лымдарын танымал ету мен 
таратудың аймақтық қыр ла
рын, салалық журналистика
ны дамытуды, баспа басылым
да рын жетілдірудің жаңа 
тәсіл дерін талқылады.  Ашық 
пі кір  таласта мерзімді ба  сы 
лымдардың тыныстір ші   лігі 
туралы ойлар сарапқа са лы 
нады.

«СБ» ақпарат

«ТАЗА ҚАЗАҚСТАН»: «ТАЗА ҚАЗАҚСТАН»: 
ҚОЛАЙЛЫ АЙМАҚҚА ҚОЛАЙЛЫ АЙМАҚҚА 
ТАҒЫ БІР ҚАДАМТАҒЫ БІР ҚАДАМ

Елімізде «Таза Қазақстан» экологиялық акциясы 
басталды. Көркейту-көгалдандыруға бағытталған 
шарада көшеттер отырғызылып, аумақ қоқыстан 

тазартылады. Ауқымы кең акцияның 5 аптаға созылуы 
да осыдан, яғни елді мекен, қалалар түгел қамтылады 

деген сөз. Мемлекет басшысы Қасым-Жомарт Тоқаев та 
жобаға ерекше маңыз беріп, науқанға орай облыс 

әкімдеріне тікелей тапсырма жүктеген болатын.

ДӘСТҮРЛІ БАСПАСӨЗ ДӘСТҮРЛІ БАСПАСӨЗ 
ҺӘМ ДАМУ ЖОЛЫНДАҒЫ ҺӘМ ДАМУ ЖОЛЫНДАҒЫ 
МҮДДЕМҮДДЕ

Алматы қаласындағы «Достық үйінде» Мәдениет және 
ақпарат министрлігінің ұйымдастыруымен «Мерзімді 
басылымдар – халық сауаттылығының қайнар көзі» 

тақырыбында өңірлік мерзімді баспасөз 
басылымдарының екінші республикалық форумы өтті. 

Екі күнге созылған ауқымды іс-шараға еліміздің 
аймақтарынан ақпарат саласын дамытуға үлес қосып 

жүрген медиа мамандар қатысты.

ҚАРЫЗСЫЗ 
ӨМІР СҮРЕ АЛАСЫЗ БА?ӨМІР СҮРЕ АЛАСЫЗ БА?

ҚАРЫЗСЫЗ ҚОҒАМ

Жаза – «жазалау» 
үшін емес
Жалпы, елде ауыр қылмыс 

жа сап, жазасын өтегеннен кейін 
аза маттардың сотталғаны туралы 
дерек 8 жыл бойы сақталады. Бұл 
дерек олардың жұмыссыз қалып, 
қоғамға сіңісе алмауына әсерін 
тигізеді. Себебі мемлекеттік ме
кемелер мен жеке кәсіпкерлер 
бұрын сотталғандарды жұмысқа 
қабылдауға құлықсыз екені ай
дан анық. 

20122018 жылдары Қазақстан 
аумағындағы 8 түрме жабылды. 
Бірақ қылмыскерлер азаймады, 
әлі күнге 30 мыңның ширегінде 
тұр. 2017 жылы бірнеше қалада 
сотталғандарды әлеуметтік бе
йімдеу орталығы ашылды. Орта
лық жазасын өтеп шыққан және 
пробация қызметінде есепте 
тұр ған азаматтарға әлеуметтік, 
оның ішінде психологиялық, ме
дициналық көмек пен жұмыспен 
қамту бағыты бойынша құқық
тық қызмет көрсетеді. Ізін ала 
осы секілді орталықтар барлық 
аймақта ашылып, жұмысын жүр
гізе бастаған. Сотталып шыққан 
азаматтарды қоғамға бейімдеу 
ісі әр өңірдегі жергілікті қыл
мыс тықатқару жүйесі департа
мен  тіне жүктелген. Ал осы 
мә   селені тікелей бақылаушы 
құ   зырлы орган – Ішкі істер ми
нистр лігіне қарасты Қылмыс
тықатқару жүйесі комитеті. Де
генмен жаңағы айтқан бейімдеу 
орталықтарына жүгінгендердің 
саны аз болып шықты, шамамен 
жыл сайын 500ге жетпейтін жан 
көмек алған. Өйткені бостан
дық қа шыққан азаматтар үшін 
ор талықтың да талабы болды. 
Оған жазасын өтеп болған соң 
тұрғылықты жері жоқ және 
өмірде қиындыққа ұшыраған 
аза маттар ғана барды. Ал жұ
мыс пен қамту басқармалары сот
талғандарға күнкөрісі қиындаған 
кезде ғана көмек берді. 2017 
жылы бас бостандығынан айы
ру орындарынан босатылған 
жә не пробация қызметінің есе
бінде тұрған азаматтарды әлеу
мет тік оңалтуға арналған 2 
жыл дық (20172019) кешенді 
стра тегияның нәтижесі осындай. 
Алайда еркіндікпен қайта қа
уыш қан азаматтарды оңалтуға 
бір стратегияның көмегі аз бо
лары сөзсіз. Олардың санасын 
қалыпқа келтіру үшін психолог 
секілді арнайы мамандар жұмыс
танады. Бірақ олардың да айтар 
өз уәжі бар. 

– Сотталғандарды негізі екі 
топқа бөлуге болады. Біреу лері 
– әртүрлі себептерге байла ныс
ты қылмысты әдейі жаса ған дар, 
ал екіншісі – заңсыз соттал ған
дар. Олардың жартысы – заң
ды құқын білмегендер, тағы 
бірі – Қа зақстанда сотта, про
ку рор мен тергеушілердің боп
са ла уымен қамалғандар. Сол 
себепті көбісі қылмысқа қо ғам

ға деген ашуызамен, ақша та
будың басқа амалы болмаған 
соң барады. Заңда жазылған, 
егер тергеу барысында қандай 
да бір қылмыстық іс жүргізу та
лабы бұзылса, онда қылмысқа 
тартылып жатқан адамға қар сы 
қозғалған қылмыстық іс тоқ та
тылуы керек. Менің айтпа ғым 
– қылмыскерлердің азаймай тұр
ғанына сот жүйесінің де тікелей 
қатысы бар. Біріншіден, сот 
процесін өткізетін сот залдары 
кең және шыныдан болуы керек. 
Сонда соттың да, прокурордың 
да, сотталушының да ісәрекетін 
кез келген адам (туыстары, жур
налистер, және т.б.) көре алар 
еді. Екінші, сотта әр ақталған 
адамға 10 миллионнан кем емес 
моральдық төлем берілуі тиіс. 
Мысалы, Алматыда және басқа 

қалаларда мыңдаған полиция 
қызмет атқарады, бірақ солардан 
ешқандай пайда болмай, әр мек
теп, аурухана, сауда орын дары 
өз адал ақшаларына өздерін кү
зететін күзетшілер жалдайды. 
Олай болса елімізге бюджеттен 
жалақы алатын полиция не үшін 
керек?! Полиция мүмкіндігінше 
қылмыс көп жасалатын аудандар 
мен қоғамдық орындарды жөнді 
қадағалауы қажет. Бейімдеу ор
талықтары жайлы айтып, біз тек 
салдарымен күресіп отырмыз. 
Бұл – көптеген елдердің бас ау
руы. Себебі түрмеден шыққан 
адамның қоғам өміріне араласуы 
өте қиын. Сондықтан қылмыстың 
алдын алу шараларына баса 
мән берген жөн, – дейді заңгер 
Асылхан Едресұлы.

Бұл тұрғыда құзырлы орган 
дардың да айтар уәжі бар. Мә
селен, жыл басында Қыл мыс 
тық атқару жүйесі комите тінің 
мамандары соттал ғандар ара
сын да қылмыс әлемінің субмә де
ниетіне бой ұсынған дардың мә
селесі өзекті екенін растады. 

– Көмекті қабылдауды бы
лай қойып, қылмыстық атқа ру 
жүйесінің қызметіне белсен ді 
түрде кедергі келтіріп баға тын
дар бар. Үкім мен жаза адам
дарды өзгерте алмайды. Кесілген 
мерзімді өтеп шыққан соң қай
талап қылмысқа ұрынады. Әдет
те ондай адамдар 12 рет емес, 
бірнеше рет сотталған болып 
шығады. Оларды заңды сақ

тайтын өмір жолына салу іс 
жүзінде мүмкін емес. Жататын 
орны бар, қажет деген дүниенің 
бәрін абақты қамтамасыз етеді. 
Осының бәрін ескерсек, сот
талған адам жаза мерзімі біт
кеннен кейін айлап қана бостан
дықта жүріп, қайта оралады. 
Осылайша өмірінің көбі түрмеде 
өтеді. Мұның бәрі сотталған 
адам ның өмірге масылдық түсі
нікпен қарауын тудырады, – деп 
мәлімдеген комитет.

Осы тұста бір сөзге зер салған 
абзал. «Үкім мен жаза адамдарды 
өзгерте алмайды» дейді. Ал қо
ғамда қылмыстың ауырлығын 
түрмедегі жылдармен өлшейтін 
дағды қалыптасқан. Заңгер Се
рік Рамазанов болса, осындай 
жалаң қағидалар мен түрмелер 
қылмыскерді түзетудің орнына 
кері әсер етіп жатқанын айтады. 

– Бір жансақ қағида бар, 
адам дар қылмысына қарай жаза 
өлшеуге бейімделген. Қылмыс
керге жаза оны қинауға емес, 
түзету үшін қолданылады. Аң
ғарсақ, бұл – қылмыскердің «жаза 
кезеңінен» кейінгі өмірін ойлау. 
Түзелуге ниеті бар адамға 34 
жыл түрмеде отыру жеткілікті. 
Бір нәрсені айта кету керек, 

түрмеде көп жыл отырған адам 
түзелмейді, керісінше бұзыла 
түседі. Қамауда 10 жыл немесе 
одан артық уақыт отырған адамға 
мерзімінің ұзақтығы кері әсер 
береді. Осылайша, «өшіктіру» 
қылмыстан аластатпайды. 10 
жыл бойы қамауда отырған адам, 
әрине қоғаммен түсініспейді. 
Бұған түрменің ішіндегі жағ
дайды қосу керек. Көбіне түр
мелер жазалаушының міндетін 
атқарып жатқандай, – деді.

Кәсіпорындардың 
көмегі мол
Түрмеде де тіршілік бар, әсі

ресе олардың бос уақытын ең
бекке бағыттау маңызды. Есе
сіне жазасын өтеп жүріп, табыс 
та табады, түзелуіне әсер етеді. 
Былтырғы дерек бойынша, қыл
мыстықатқару жүйесі меке
ме леріндегі 282 кәсіпорын 12 
мың нан астам жазасын өтеушіні 
жұмыспен қамтып отыр екен. 
Қазақстанда барлығы 63 түзеу 
мекемесі бар. Онда 30 мың сот
талушы жазасын өтеуде. Соның 
20 мыңын еңбекке жарамды жас
тағылар құрайды, яғни, олардың 
60 пайызын қамти алдық. Қал
ған 8 мыңына «екі қолға бір 
кү рек» табылмай жүр. Себебі, 
қыл мыстықатқару жүйесі меке
мелерінен кәсіп ашудың кем шін 
тұстары бар. Сондықтан кәсіп
кер лердің көбі тәуекелге бара 
бермейді. 

Бас бостандығынан айырыл
ғандар көбіне тоқыма өнімдерін, 
жиһаздар, ағаш пен темірден 
бұйымдар істейді. Істі болғандар 
құрылыс нысандарына, фермалар 
мен жылыжайларға да жұмысқа 
тартылады. Еңбегі үшін заңға 
сәйкес ақы алады. Еңбекақы 
ең төменгі жалақыдан, яғни 85 
мың теңгеден кем болмайды. 
Кө біне кәсіпкерлер темір тор
да отырғандарға ең төменгі жа
лақы мөлшерінде ақы төлейді. 
Қылмыстықатқару жүйесі меке
мелерінен кәсіп ашудың екі әдісі 
бар. Біріншісі – колонияның 
ішін де өндіріс орнын құру. Бұл 
әдіс тұтқындарға түрме аума
ғынан шығуға рұқсат етіл ме
ген мекемелер үшін қолже тімді. 
Екінші әдіс –  түрмеге жа қын 
жерде өндіріс ашып, сот тал
ған дарды жалдау. Бұл әдіс пен 
кәсіп ашу жеңіл баптар мен сот
талғандар отырған жалпы ұс
тау режиміндегі түзеу меке ме 
леріне тиімді. Ол жақта жа засын 
өтеушілер түрменің жо лақты 
киімін кимейді, түрме нің аума
ғынан шығуға және коло ниядан 
тыс жергілікті кәсіп орын дарда 
жұмыс істеуге құқылы.

Бірақ жоғарыда айтқанымыз
дай, кәсіпкерлер бұл жұмыстарға 
құлықты емес. Әйтпесе кәрі 
құрлық елдерінде, әсіресе Гер
ма нияда сотталғандардың тү
гел ге жуығы тұрақты жұмыс пен 
қамтылады. Оның үстіне олар
дың қолынан шыққан бұйым
дар қоғамында сұранысқа ие. 
Еңбекпен күні өткен сотталу
шы лардың қылмыс немесе өткен 
өмірі жайлы ойлауға уақыты 
болмайды.

Жекеменшік 
түрмелер 
кімді 
жарылқайды?
Көбі біле бермес, кейінгі ши

рек ғасырда әлемнің кей елдері 
жекеменшік түрмелерді аша 
бас тады. Бюджет үшін тиімді 
деп саналатын мемлекеттікже
ке меншік негіздегі түрме лер 
жазасын өтеушілерді қоғам өмі 
ріне бейімдеуімен ерекше ленеді. 
2015 жылы Қазақстанда да са
лынады деп жоспарланған. Бірақ 
қарсылық көп болғаннан соң 
аталған жоспар аяқсыз қалды. 
Жақтаушылары да, даттау шы
лары да көп жекеменшік түрме
лердің ең басты пайдасы – үнем 
мен тиімділік. Мұнда түрмелер ді 
ашуға көбіне кәсіпкерлер ықы 
лас танытады. Жазасын өтеу
ші  лердің азықтүлігін, басқа 
да қажеттіліктерді кәсіпкер өз 
есе  бінен береді. Ал түрме ішін
дегі қауіпсіздікті сақтайтын 
қыз  мет керлер мемлекеттік инс
пек  торлар болады. Тиісінше, 
кә   сіп кер жазасын өтеушілерді 
түр лі салаға оқытып, қоғамдық 
өмірге бейімдейді, өзінің өндіріс 
орнынан жұмыс тауып береді. 
Дегенмен түрмеге иелік ететін 
жеке компания ауыр дертке шал
дыққан, науқастанған сотталу
шыларды өз кәсібіне жұмысқа 
тартуға жарамайтынын білсе, 
ке лісімшарттық шектеулерді 
сыл тау етіп, мемлекеттік түрме 
жү йесіне қайта жіберетін оқиға
лар да кезіккен. Еуропа елдерінің 
бейімдеу тәжірибесінде түрмелер 
бекітілген режим арқылы жұ
мыс істейді. Тәртіп бойынша 
сот талушылардың жұмысқа қа
білеттілігі ескеріліп, спорт пен 
кітап оқуға қосымша уақыт 
белгіленген. Бұл жүйені көбіне 
біз айтып отырған жекеменшік 
түрмелер қолданады. Ұлыбри
танияда алғашқы жеке түрме 
1992 жылы ашылған. 2012 жылы 
Англия мен Уэльстегі 14 жеке 
қамау орнында 13 500 адам 
жазасын өтеген. Дегенмен 2013 
жылдан бастап жеке түрмелер 
мемлекет басқаруына біртіндеп 
қайтарылды. Ал Израильде 2004 
жылы жеке түрмелерді салуға 
рұқсат беретін заң Парламентте 
мақұлданған еді. Тіпті AFI Group 
компаниясы 2000 адамға арнап 
жеке түрме ғимаратын тұрғызған. 
Алайда 2009 жылы Израильдің 
жоғарғы соты мұндай тәжірибені 
ел конституциясына қайшы деп 
біліп, жеке түрмелер мәселесі 
тоқтады.

Міне, сотталушылардың қайта 
қылмыс жасауына бірнеше себеп 
барын білдік. Қылмыс әлемінің 
субмәдениеті, жұмыссыздық, 
ай на ланың жатырқай қарауы – 
осының бәрі қоғамнан алшақ
тататын дүниелер. Әлем елдері 
адам құқықтары дегенде жа за
лау тәсілдерін, қамау мерзімін 
көп сарапқа салуда. Ал біз үшін 
бірінші кезекте сотталу шы лар
дың жұмыспен түгел қам тылуын 
ретке келтірген жөн секілді.

Мадияр ТӨЛЕУ,
«Сыр бойы»

ҚОҒАМ

ТҮРМЕДЕН КЕЙІНГІ
ТАҒДЫР:

түзетудің тетігі бар ма?

САРАП

Елімізде түрме жүйесін рефорламау бағытында ілгері 
жылжу бар. Алайда көп жағдайда жазасын өтеушілер тиісті 

мерзімі аяқталып, қамаудан босаған соң қоғам өміріне 
сіңісіп кете алмай жатады. Соның салдарынан түрмеге 
бойы үйренген немесе қоғамдық қарым-қатынасты жат 

санайтын азаматтар қайта қылмысқа барады. Қазақстанда 
сотталушылардың 33 пайызы – бұрын да қамалып, қайта 

қылмыс істегендер. Оның себебі көп, бейімдеу ісінің 
кемшілігі, жұмыссыздық пен сотталғандардың өмірге басқаша 

көзқараста қарауы.

Бас бостандығынан айырылғандар көбіне тоқыма 
өнімдерін, жиһаздар, ағаш пен темірден бұйымдар 
істейді. Істі болғандар құрылыс нысандарына, 
фермалар мен жылыжайларға да жұмысқа тартылады. 
Еңбегі үшін заңға сәйкес ақы алады. Еңбекақы 
ең төменгі жалақыдан, яғни 85 мың теңгеден 
кем болмайды. Көбіне кәсіпкерлер темір торда 
отырғандарға ең төменгі жалақы мөлшерінде ақы 
төлейді. Қылмыстық-атқару жүйесі мекемелерінен 
кәсіп ашудың екі әдісі бар. 

”

Ф
от

о:
 А

ш
ы

қ 
де

ре
кк

өз
де

н.

К
ол

ла
ж

: Г
. Ө

т
еш

ов
а

Қ
Ы
ЗЫ

Л
О
РД

А

Облыстық кезеңге 
жолдама алды
Облыс орталығындағы Ә.Мүсілімов атын дағы 

№101 мектеплицейде «Қазақ тілі мен әдебиеті пәнінің 
үздік мұғалімі» байқауының қалалық кезеңі өтті. Оған 
30дан астам ұстаз қатысып, білім мен біліктілігін 
сарапқа салды. 

Мұғалімдер екі кезең бойынша сынға түсті. Бірін
ші «Бір сабақ – бір әлем» кезеңінде ашық сабақ өт
кізсе, «Сөз шебері» екінші кезеңінде ұсынылған тақы
рыптардың бірін таңдап сөз сөйлеу, шешендік өнерін 
ортаға салды. 

Байқау нәтижесінде А.Байтұрсынов атындағы 
№211 орта мектептің қазақ тілі мен әдебиеті пәнінің 
мұғалімі Ақгүл Тұрсынбай облыстық кезеңге жолдама 
алды.

Бір үйдің балуан 
балалары
Солтүстік Қазақстан облысының орталығы Пет

ропавл қаласында өткен еркін күрестен жастар және 
жасөспірімдер арасындағы ел біріншілігінен аралдық 
қос балуан жүлделі оралды.

Жарыс барысында Рамазан Жамсапұлы (44 келі) 
күміс жүлде иеленсе, әйелдер күресінен салмақ дә
режесінде Раяна Жамсапқызы (39 келі) жарыстың же
ңімпазы атанды.  Бір отбасының балалары №19 Арал 
ауданының мамандандырылған резервтің балалар
жасөспірімдер мектебінде тәрбиеленген. Қазір екеуі де 
Қызылорда қаласындағы Жалаңтөс баһадүр атындағы 
олимпиадалық резервтің облыстық мамандандырылған 
мектепинтернатколледжінде білім алады.      

Тазалық сақтамағандарға 
айыппұл салынады
Енді белгіленбеген орындарға қоқыс төккен 

тұрғындарға заңға сәйкес айыппұл салынады.
Жергілікті тұрғындар Әйтеке би кентінің шеткі 

аймағындағы «Мектепбай» каналы, «Водакачкаға» 
ба рар жол, «Тесік көпір», қазақ және орыс қорым
дары ның аумағында тазалық жұмыстарын үздіксіз 
жүргізуде. Дегенмен кейбір тұрғындар қоқыс тастаудан 
тыйылмай отыр.

Осы мақсатта аудандық полиция және қоғамдық 
даму бөлімдері рейд жүргізді. Аталған аймақта арнайы 
бейнебақылау камералары орнатылып, учаскелік 
полиция инспекторлары бекітілді. 

Экологиялық акцияға 
үн қосты
Ауданда «Таза Қазақстан» республикалық эколо

гиялық акциясы аясында  «Жасыл желек» жалпыха
лықтық челленджі ұйымдастырылды.

Экологиялық мәдениетті қалыптастыру, тұрғын
дардың табиғатқа сүйіспеншілігін ояту мақсатында 
өткізілген ісшарада 500ден астам көшет егілді. Бар
лық елді мекенде санитарлық тазалық жұмыстары 
жүргізіліп, арықтар тазаланды. Ағаштарды көктемгі 
қырқу, әктеу, сыртқы қоршауларды бояу, қоқыстарды 
шығару жұмыстары жүргізілді.

«Көгілдір отын» игілігі
Биыл ауданда Ақсу, М.Шәменов елді мекендері 

газ желісіне қосылады. Бұл жөнінде аудан әкімі Ардақ 
Ибраимов жылу беру маусымының қорытындысына 
байланысты жиында мәлім етті. 

Игілікті істің нәтижесінде екі елді мекенде 400
500 тұрғын үй «көгілдір отын» арқылы үйді жылытуға 
мүмкіндік алады. Әлеуметтік жағдайы төмен отба
сыларға газбен жылыту қондырғысын орнатуды мер
дігер мекемелер арқылы шешу қарастырылады.

Сондайақ жиын барысында коммуналдық төлем
дерді уақытылы жасап отырған тұрғындарға сапалы 
коммуналдық қызмет көрсету жағдайы сарап талды. 

Салық түсімін 
ұлғайту жоспарланды
Ауданда биылғы 1 сәуірдегі жағдай бойын ша 

алғашқы тоқсанда бюджетке 2076,8 млн теңге түсім 
қамтамасыз етіліп, 124,7 пайыз артығымен орын далды. 
Ал жергілікті бюджет жоспары 123,6 пайызға жетті. 

– Бюджет түсімінің өсімі бірінші кезекте жеке 
бизнес қызметін заңдастыру, инвестиция тарту, нақты 
салықтық базаны анықтау арқылы ұлғаяды. Сон дықтан 
қосымша кіріс көздерін іздестіріп, межелі түсім дерге 
қол жеткізу қажет, – деді аудан әкімі Берік Сәрменбаев.

«Қайсар Шиелі» 
ел біріншілігіне қатысады
Ауданда құрылған «Қайсар Шиелі» командасы 

футболдан Қазақстан біріншілігінің екінші лигасында 
ойнайды. 

Жергілікті жастардан жасақталған клуб доп дода
сында алғашқы ойынын өткізіп үлгерді. Бірінші турда 
Шымкент қаласының «Оңтүстік Академиясымен» кез
десіп, ойын 0:0 есебімен тең аяқталды. 

«Қайсар Шиелі» екінші лиганың оңтүстікбатыс 
конференциясында бақ сынайды. 

Күн тәртібінде – 
жастар мәселесі
Аудан әкімі жанындағы жастар ісі жөніндегі 

кеңестің отырысы өткізілді.
Күн тәртібінде жастар мен жасөспірімдер арасын

дағы құқық бұзушылықтың алдын алу, орта және 
жоғары, кәсіптік білімі бар түлектерді тұрақты жұмысқа 
орналастыруға ықпал ету, олардың бос уақытын тиімді 
өткізу мәселелері талқыланды. Айтылған ұсыныс
пікірлер ескеріліп, алдағы уақытта басты назарға 
алынады. 

ТАҒЫЛЫМ

Қаныш Имантайұлы – гео
логияминерология ғылымда
рының докторы, профессор, 
Қа зақ КСР Ғылым академиясын 
ұйым дастырушы және оның 
тұң ғыш президенті, Кеңес Ода
ғы ның және Қазақстанның ме
таллогения мектебінің негізін 
қалаушы, қазақтан шыққан тұң
ғыш академик. Павлодар облы
сының Баянауыл өлкесінде 
дү  ние ге келген. Шын есімі – 
Ғаб  дул ғани. Оның туған жерінде 
Қа нышқа арналған музей жұмыс 
жасап тұр. 

Сол кездегі КСРО Геология 
және жер қойнауын қорғау ми
нистрі П.Антроповтың есте лік 
те рінен: «...Ол қайтыс болар  дан 
бір күн бұрын біз оған ми  нистр 
Е.Слав скиймен бірге бар  дық, 
ол да үлкен досы және се рігі 
болды. Қ.Сәтбаев өте әл сіз еді, 
бірақ өмірге деген се нім оны 
бір минутқа қал дыр  мады. Ол 
Отанымыздың на ғыз пат риоты 
және үлкен ғалым ре тінде өз 
елінің жер қой науы, Маңғышлақ 
түбегін де гі мұнай кен орындары 
және Қа зақ станның басқа да 
мине ралдықшикізат байлығы 
ту ра лы ша быт  танып, терең және 
идея лық әң гіме жүргізді» дейді. 
Сын са ға тында да сынбаған 
ұлы лардың өмірі мен өлімінің 
өзі өнеге ғой. 

Бұл мақалада Қаныштың ғы
лымдағы еңбегінен бөлек, ұлт
жандылығын, соғыс кезіндегі 
сі ңірген еңбегін де айта кеткенді 
жөн көріп отырмыз. 

1941 жылы Қазақстан ком
му нистік партиясы Орталық ко
митетінің 2хатшысы Ж.Шаях
метовтің бастамасымен Қаныш 
Сәтбаев Алматыға жұмысқа 
ауыстырылды. Ол Геология 
ғы  лымдары институтының ди
рек торы және КСРО Ғылым 
ака де миясының Қазақстандағы 
фи лиалының президиумы тө
раға сының орынбасары болып 
таға йын далды.

Соғыс басталған соң көп 
ұзамай, 1941 жылдың тамы зын
да неміс армиясы Кеңес Ода
ғын дағы негізгі марганец кен 
орны «Никопольді» басып алды. 
Сол жылдың қараша айының со
ңында «Никопольден» кейінгі 
маңыздылығы бойынша екінші 
орында тұрған «Чиатурск» кен 
орнына баратын теміржол да не
міс басқыншылары қолына өтті. 
Бұл КСРОда марганец өндiрудi 
iс жүзiнде толық тоқтатты, өйт
кенi екi кен орны Кеңес Ода
ғы ның марганец кенiнiң 91,6 
па йызын беріп тұрған. Атал ған 
металл мықтылығымен со ғыс 
кезінде өте бағалы еді, тан кілер 
құрсауы осы металдан са уыт
талатын.

Оны естіген Сталин ашуға 
мініп, қандай жағдай болмасын, 
марганец табу керегін тапсырды. 
«Сіздер түсінесіздер ме, бұл не
ні білдіретінін? Марганецсіз біз 
танктерге бронь жасай алмай
мыз, неміс техникасына қарсы 
тұ ра алмаймыз, бұл жалпы же
ңілісті білдіреді» деп жұмысты 
жеке өзі бақылауға алды.

Осылайша жаңа марганец 
кен орындарын іздеу мәселесі 
туындады. Проблеманы шешу 
үшін Сталин арнайы тапсырма 
берді. Әрине, ол металл ке нін 
іздеу Қаныш Сәтбаевқа бұ йыр
ды. Ол мар га нец кенінің кө
рі ністерін алғаш 1928 жылы 
Жез қазған облы сында көрген 
еді. Осыны еске алып, марга
нец тің баржо ғын зерттеу мақ
са тында геоло гия лық барлау 
то бын ұйым дас тыр ды. Алдын 
ала есептеулер қысқа мерзімде 
жа салып, қара метал лургия нар
коматына жіберілді.

1941 жылдың күзінде Жез

діге қара металлургия халық 
ко  миссары И.Тевосянның тап
сыр  масы бойынша ұйымдас
ты   рылған комиссия келді.  
Қа  ныш Имантайұлы денсаулы
ғы на бай ланысты комиссия жұ
мысына қатыса алмай қалады. 
Бірнеше күн ішінде жергілікті 
жерді зерттеген комиссия «Жез
діде марганец бар, бірақ оның 
қорын жете барлау керек, ал 
мәлімделген қор жеткіліксіз 
ма териалға негізделген» деген 
қо ры тындыға келеді. Соған қа
ра мастан Сәтбаев кенішті ашу 
туралы мәселені Қазақстан 
КП(б) ОКне қайта көтеруге қол 
жет кізеді. Қазақстан басшы

лы ғы ұсыныстың дұрыстығын 
мо йындайды. Ол шешімінен 
қайт  пай, өз кезегінде елдегі мар
ганец тапшылығын ескере оты
рып, Жездіде кеніш салуды және 
Орал зауыттарын шикізатпен  
қамтамасыз етуді тапсырады. 
Тапсырма қырық күн ішінде 
орындалады және 1942 жылы 
12 маусымда «Жезді» кеніші 
мар ганец бере бастады. Бұл күн 
кеніштің ресми туған күні болып 
саналады. 1943 жылға қарай ке
ніш елдің 70,9 пайыз марганец 
кенін берді. Бұл Қаныштың үл
кен ерлігі еді.

1942 жылы ол 15 жыл ішін
дегі зерттеулерінің нәти же
лерін қорытындылап, сол жы
лы «Жезқазған ауданының кен 
орындары» монографиясы үшін 
оған Сталиндік сыйлық бері
леді. Сонымен қатар ол кезде 
қы рық тан астам ғылыми еңбе
гін жариялаған болатын. Көп 
жыл дық жұмыстардың жиын
тығы бойынша 1942 жылғы 17 
тамызда Жоғары аттестациялық 
комиссия геологияминералогия 
ғылымдарының докторы дәре
жесін берді.

1943 жылдың жазында 
КСРО Ғылым академиясының 
корреспондентмүшесі болып 
сайланды және КСРО ҚазҒАФ 
төралқасының төрағасы болып 
бекітілді. Сол 1943 жылы өзінің 
шәкірттерінің бірі, жас инженер 
Ш.Чокинді энергетиканың  
ұйым дастырылған секторының 
мең герушісі қызметіне шақы
рады. Кейіннен Чокин (Шөкин) 
Қаныш Имантайұлының ғылым
дағы жақын серіктерінің бірі әрі 
ірі ғалым болып қалыптасады. 
Өзінің «Өмірдің төрт уақыты» 
атты естелігінде ол былай деп 
еске алды: «Қаныш Имантайұлы 
– мен үшін ғылымға деген құл
шыныстың үлгісі, өз халқым 
үшін қалай өмір сүру керектігінің 
үлгісі. Мен оның жеңіл қолымен 
ғылымға кеттім, оны тағдыр 
сыйы деп санаймын».

Сол жылы Сәтбаев Фрунзе 
аудандық партия комитетінің 
бірінші хатшысының кеңесімен 
Коммунистік партия қатарына 
кіру туралы өтініш береді. Ол 
мұны Жезқазғанда жасағысы 
келген, бірақ оны бидің тұқы
мынан екенін естігенде жоғары 
басшы қарсылық білдіреді. Бі
рақ бұл жолы, 1944 жылы, оған 
ВКП(б) мүшесінің билеті бе
рілді. Сол жылы ҚазКСР Жо
ғарғы Ке ңесінің төралқасы 

«Қа зақ КСРінің еңбек сіңірген 
ғылым қай раткері» атағын берді.

1945 жылы КСРО ҚазҒАФ
ның қарқынды дамуын ескере 
отырып, оның басшысы Сәтбаев 
екінші «Ленин» орденімен мара
патталды. Сондайақ ол со ғыс 
жылдарындағы еңбегі мен қа
жетті ресурстарды жұмыл дыр 
ғаны үшін 2дәрежелі «Отан со
ғысы» орденімен марапат тал ды.

Қаныш Имантайұлының 
өмір жолы осылай жайлы өте 
бер  ген жоқ, көреалмаушылар да 
табылды.

Ғылым академиясы мен 
оның басшысы Сәтбаевтың ар
тынан шам ұстап түсушілер 

шы ға бас тады. 1946 жылдың 
со  ңында ҚазКСР ҒА Тіл және 
әдебиет институтының қызметін 
тексеру үшін Қазақстан КП ОК
нен комиссия ұйымдастырылды. 
Комиссия институттың көпте
ген қайраткерлерінің шығарма
шылығын бағалауда өрескел 
саяси қателіктерге жол берілгені 
және ұлтшылдық сипаттағы 
бұр  малаушылықтар туралы 
қау   лы қабылдады. Бұдан әрі 
қау   лыда былай деп жазылған: 
«...бұл Қазақ КСР Ғылым ака
демиясының басшылығы кадр
ларды іріктеудің большевиктік 
принципін бұзғандықтан, нәти
жесінде институтта әлеуметтік 

жағынан жат және кездейсоқ 
адамдар көп болып шықты. 
ҚазКСР Ғылым академиясының 
президиумы Қоғамдық ғылым
дар бөліміне, атап айтқанда 
Тіл және әдебиет институтына 
тиіс  ті басшылықты қамтамасыз 
етпеді, т.б.»

Одан кейінгі жылдары да 
Ғылым академиясы комиссиялар 
мен тексерулердің үлкен ағы
нын бастан кешірді. Сондайақ, 
академия ірі тексерістерге ұшы
рады.

1949 жылдың қыркүйегінде 
Қазақ КСР КП(б) ОК насихат 
және үгіт бөлімінің нұсқаушысы 
Я.Гончарок  Г.Маленковқа хат 
жолдап, Сәтбаев пен Қазақ КСР 
Ғылым академиясының атына 
мынадай айып тағады:

«Академияда жүзден астам 
бұрынғы байлар, алашор дашы 
лар, олардың туыстары, ақгвар
дияшылар және бұрын контр
революциялық қылмыс тары 
үшін сотталғандар болған, бұл 
ака демия қызметкерлерінің жал
пы құрамының 13 пайызын құ
райды»;

 Туысқандық және Сәт
баев  тың туысқандарын акаде
мия сына орналастыру. Акаде
мияда жұмыс істейтіндердің 
ара сында Сәтбаевтың 4 күйеу 

ба ласы, балалары, жиендері, бір 
ауылдықтар және басқа да туыс
тары бар;

 Академияда «жалған лауа
зым дар» құру қолға алынған;

 Кейбір диссертацияларды 
қорғау сапасының төмендігі, ғы
лыми дәреже іздеушілердің та
лаптары айқын төмендетілген, 
өйткені академияның басшы 
қыз меткерлерінде қорғанысы 
бар.

Міне, бұл академияға ғана 
емес, Қаныш Имантайұлына да 
тиісудің бір себебі болды.

1951 жылы ғалымдар Х.Жұ
малиев, Е.Исмаилов, жазушы 
М.Әуезов және композитор 
А.Жұбанов ұлтшылдыққа айып
талды. Қаныш Сәтбаевқа бұл 
адамдарды жұмыстан шығару 
қажеттігі туралы айтылғанда 
Сәтбаев: «Міне, менің жауабым: 
қалай болғанда да мен оларды 
басқарып отырғанымда маған 
сеніп тапсырылған ғылыми 
ме кемелердің ешқайсысында 
осындай негізсіз тазартуға ке
лісім бермеймін» деді. Сол 1951 
жылы Қаныш Сәтбаевтың өзі 
де қатты сынға ұшырады. Оған 
партияға кіру кезінде әлеуметтік 
шығу тегін жасырған, ұлтшыл
дарды қамқорлыққа алған жә не 
1917 жылы «Алашорда» пар
тиясының үгітшісі болғанын 
жа сырған деген айып тағылған. 
Содан кейін Қазақстан КП ОК 
Бюросы 1951 жылғы 23 қа
рашадағы шешімімен оны Қазақ 
КСР Ғылым академия сының 
пре зиденті және төралқа мүшесі 
қызметінен алып тастады. 

Сәтбаев қызметінен босатыл
ғаннан кейін одақтық акаде мия
ның президенті А.Несмеянов 
оған КСРО ҒА Орал бөлім ше
сінің төрағасы қызметін ат
қа руды ұсынды. Алайда бас 
тар тып, Геология ғылымдары 
инс титутының директоры лауа

зымына Алматыда қалуды жөн 
көрді.

Көп ұзамай Сәтбаевтың бұл 
қызметінен босатылуы да мүм
кін еді. Оның басшылық сти
ліне сын айтылды. Наразылық 
білдірген адамдар жоғары инс
танцияларға шағым жазып, со
ның салдарынан институтқа 
түрлі комиссиялар мен тексе
рістер бара бастады. Тек КСРО 
ҒА басшылығының қолдауы 
ар қасында директор лауазымы 
сақталды.

Институтта жүріп ол өзінің 
1942 жылғы идеясын жүзеге 
асыруға бел буды. Бұл геоло
гия лық институтта Орта лық 
Қа зақстанның пайдалы қаз ба  
ла  рының металлогендік бол 
жам кар таларын жасау идея 
сы еді. 1952 жылы геолог тар 
то   бын жинап, жү зеге асы руға 
кірісті. Топ құ ра  мына Р.Бо ру
каев, И.Бок, Г.Ме доев, Г.Шер ба, 
Д.Казанли, И.Но во хатский және 
Г.Жилин ский кір ді. Бір жыл 
бұрын, 1951 жы лы осы са ладағы 
зерт теулерді ВСЕГЕИ (Бү кіл
ресей лік гео ло гия институты) 
ұжымы бастады.

Менің ойымша, осы карта
ларды іздестіру керек сияқты. 
Ұлтжанды Қаныш Имантай ұлы
ның келешек ұрпаққа қалдыр

ған кен орындарының картасы 
болуы әбден мүмкін. Ол жасаған 
карталардың бәрінде барлық 
кен орындары көрсетілмеуі де 
мүмкін ғой. Келешегін ой лай
тын дана кісі ғой. Өйткені бір 
деректерде жерасты қазба бай
лығының картасы жасалған 
кез де Қаныш Сәтбаев төртбес 
ірі кенішті картаға кіргізбейді. 
«Бұл қалай?» деген орыс ға
лым дарына: «Ондағы рудалар 
өте тереңде жатыр қаржыны да, 
техниканы да көп қажет ете ді. 
Сондықтан бұл жерлерді кар
таға кіргізуге әлі ерте» дейді. 
Ал өзімен сырлас, сыртқа сыр 
шашпайтын достары Мұхтар 
Әуезов пен Әлкей Марғұланға 
әдейі жасырып алып қалғанын, 
кейінгі ұрпаққа да байлық керек 
шығар деген ниетте картада 
белгілемегенін айтқан екен.

Ғылыми зерттеулердің бірін
ші жылында Сәтбаевтың басшы
лығымен ғалымгеологтар тобы 
бұрынғыдан өзгеше «Кен орын
дарын формациялық метал ло
гендік талдау мен болжаудың 
кешенді әдісін» әзірлейді, ол 
кейіннен КСРОда кешенді ме
таллогендік зерттеулер үшін 
негіз болды. 1953 жылы олар 
болжамды картаның жұмыс 
ма кеттерін жасады. Сондай
ақ зерттеулер, әзірлемелермен 
қатар, Алматыда жүйелі түрде 
ғылыми конференциялар өткі
зіліп, онда қол жеткізілген 
нә тижелер мен одан арғы іс
қи мылдар жоспарлары талқы
ланды. 1954 жылы қорытынды 
конференция өтті, оның нәти
же лері бойынша болжамды 
кар  та өндірістік жағдайларда 
тек  се руге ұсынылды. ҚазКСР 
ҒМ Геология ғылымдары инсти
тутынан кейiн Бүкiлресейлік 
гео логия институты ұжымы кар
та жасау жөнiндегi жұмысын 
аяқ тайды.

Келесі төрт жыл ішінде, 
19541958 жылдар аралығында 
карталар дәлдігі мен сапасы 
тексерілді, бұл тақырыпта ғы
лыми даулар жүргізілді. Түпкі
лікті қорытындылар 1958 жылғы 
желтоқсанда жасалды. ҚазКСР 
ҒМ Геологиялық ғылымдар 
инс титуты әзірлеген болжамды 
карта неғұрлым дәл деп танылды. 
Осыған байланысты Қаныш Сәт
баев бастаған геологтар тобына 
Ленин сыйлығы берілді.

Сәтбаевтың геология сала
сындағы ең маңызды ерлігінің 
бірі С.Яговкин, В.Котульский, 
А.Гапеев және т.б. сияқты бір
қатар ірі мамандардың онымен 
келіспеуіне қарамастан, Жез
қаз  ған ауданын зерттеуді жал
ғас  тырды, 1930 жылдары «Ұлы
тауЖезқазған» мыс кен орны 
та былған кезде болжамды қор  
лар бойынша әлемдегі ең ірі 
болып саналатын. Тағы бір ең
бегі, оның тапсырмасы бойын ша 
және басшылығымен 40жыл
дары Қазақстанда марганец ру
даларының «Жезді» кен орны 
ашылып, соғыс жылдарында 
Кеңес Одағында украиналық 
«Ни  кополь» мен Грузиядағы 
«Чиа турск» кен орнының жойы
луына қарамастан, бронды болат 
шы ғарыла берді. Соғыс жыл да
рында КСРОның 70,9 пайыз 
марганец кені осы «Жезді» кен 
орнынан алынды. Қазақстанның 
марганеці болмағанда, бұл кен 
орындары табылмағанда жеңіс
тің болуболмауы екіталай еді.

Қаныш Имантайұлының та
рихи мұрамызда да қалдырған 
ізі бар. Ол 1935 жылы Жезқазған 
облысын зерттеп жүрген кезінде 
Ақсақ Темірдің 1391 жылы қа зақ 
даласына жасаған жорығында 
қалдырған жазуы бар тасты тап
қан. 1936 жылдың күзінде бұл 

тас Эрмитажға жө нелтілді. Бұны 
біріміз білсек, біріміз білмейміз. 
Ол тас қазір қайда екен? 

19191924 жылдар аралы
ғында алгебра бойынша оқулық 
жазды. Бұл еңбек қазақ тіліндегі 
алгебра бойынша алғашқы мек
теп оқулығы ретінде тарихқа 
енді.

Қаныш Сәтбаевтың еңбегіне 
қазақстандық ғылымның дамуы
на айтарлықтай әсер еткен бір
қатар ғылыми кадрларды тәр
биелегені де жатады. Чокиннен 
басқа Қаныш Сәтбаев академик 
Ә.Марғұланды ғылымға әкелді. 
Әлкей Хақанұлы кейіннен ірі 
ғалымархеолог және қазақ
стан   дық археология ғылы мы
ның негізін қалаушы болды. 
Геолог Ш.Есеновтің дары нын 
байқап, кейіннен оны Қазақ КСР 
геология министрі қыз ме  тіне та
ғайындауға ықпал етті. Сондай
ақ Е.Бөкетовті ғылымға алып 
келіп, оны 1960 жылы Қазақ 
КСР Ғылым академиясы Химия
металлургия институтының ди
ректоры етіп тағайындады.

Қаныш Сәтбаев ғылыми 
зерт теулер мен кадрларды тәр
биелеуден басқа, Қазақстан 
ғы лымының ірі ұйымдасты ру
шысы ретінде танымал болды.

Соғыс кезінде қауіпсіздік 
мақсатында КСРО ҒА Төрал
қасы ғылымның түрлі салала
рының көптеген ғалымдарымен 
бірге Алматыға көшірілді. Қа
ныш Сәтбаев осы мүмкіндікті 
пайдаланып, эвакуацияланған 
ғалымдарды ҚазҒАФның ғы
лыми қызметіне тартты. Нәти
жесінде филиал қысқа мерзім 
ішінде ірі ғылыми орталыққа 
айналды. 1941 жылы КСРО ҒА 
Қазақ филиалы төралқасының 
міндетін атқарушы болып та
ғайындалған кезде ҚазҒА фи
лиалы 100 ғылыми қызметкерден 
тұрды, олардың 14і – ғылым 
кандидаты, үшеуі – доктор. 
Алайда 1945 жылға қарай КСРО 
ҚазҒА филиалында 500 ғылыми 
қызметкер болды, олардың ішін
де 18 ғылым докторы және 44 
кандидат. Сәтбаев КСРО ҚазҒА 
филиалы басшысы қызметіне 
тағайындалғаннан кейін бес 
жыл өткен соң, 1946 жылы ұсақ 
филиал Қазақ КСР Ғылым ака
демиясы болды. 1964 жылы 
ҚазКСР ҒА КСРОдағы ең ірі 
рес публикалық академиялардың 
біріне айналды.

Сәтбаев басқарған Геология 
ғылымдары институты 1941
1964 жылдары ҚазКСР гео
логия ғылымдарын дамыту ор
талығына айналды. Ұлы Отан 
соғысының соңында, институт 
елдегі геологиялық бейіндегі ірі 
ғылыми ұйымдардың бірі еді. 

Қазір де Қазақстан минерал
ды ресурстар мамандарының 
мәлі меті бойынша, марганецтің 
қоры жөнінен әлемде екін ші 
орында. Қазақстанда марга
нец тің 11 ірі кен орны бар, Ор
талық Қазақ станда шоғыр лан
ған. Сонымен қатар Ұлытау, 
Са рыарқа, Қара тау, Маңғыстау 
тау ларында да кездеседі. 

Марганецтің арқасында 
ерек  ше қа сиеттерге ие болатын 
қорыт па лар дың бір неше түрі 
бар. Мы салы, Хэдфилд болаты 
сон ша лықты берік және тозуға 
тө зімді, ол экскаватор бөл шек
терін, тас өңдеу машина ларын, 
ұсақтағыштарды, ша рик ті диір
мендерді және сауыт бөл шек
терін балқыту үшін қол даны
лады.

Ғалымдардың мәліметінше, 
адамның марганецке тәуліктік 
қажеттілігі 35 мг құрайды. 
Бұл элементтің жетіспеушілігі 
жүйке жүйесінің депрессиясына, 
ұйқының бұзылуына және ма
засыздыққа, бас айналуға әке
леді. Сонымен қатар оның рөлі 
әлі толық зерттелмеген, бірақ ол, 
ең алдымен, жыныс бездерінің 
белсенділігіне,  гормондардың 
жұмысына,  қан түзілуіне әсер 
ететіні анық.

Бұл элемент барлық өсім
діктерде, жануарларда, адам 
ор  ганизмінде  де кездеседі, бұл 
оның маңызды биологиялық рө
лін дәлелдейді.

Марганец кендері – эконо
мика мен өнеркәсіп үшін ма
ңызды минералдар, көптеген 
пай далы қазбалардың көзі.

Осы марганец кен орында
рының барлануы мен ашылуына 
Қаныш Имантайұлының еңбегі 
орасан зор болғанын жас ұрпақ 
біліп жүрсе екен.

Оразхан АЙДАРОВ,
Қорқыт ата атындағы 

Қызылорда университетінің 
оқытушысы, география 

ғылымдарының кандидаты 

1941 жылы Қазақстан Коммунистік партиясы 
Орталық комитетінің 2-хатшысы Ж.Шаяхметовтың 
бастамасымен Қаныш Сәтбаев Алматыға 
жұмысқа ауыстырылды. Ол Геология ғылымдары 
институтының директоры және КСРО Ғылым 
академиясының Қазақстандағы филиалының 
президиумы төрағасының орынбасары болып 
тағайындалды.

”

Сәтбаевтың геология саласындағы ең маңызды 
ерлігінің бірі С.Яговкин, В.Котульский, А.Гапеев 
және т.б. сияқты бірқатар ірі мамандардың 
онымен келіспеуіне қарамастан, Жезқазған 
ауданын зерттеуді жалғастырды, 1930-жылдары 
Ұлытау-Жезқазған мыс кен орны табылған кезде, 
болжамды қорлар бойынша әлемдегі ең ірі болып 
саналатын. 

”

ҚАНЫШ СӘТБАЕВТЫҢ ТУҒАНЫНА 125 ЖЫЛ

«МЕНІҢ ХАЛҚЫМ 
МЕНЕН 
ӘЛДЕҚАЙДА БИІК»

Қазақстан ғылымының негізін салушы Қаныш Сәтбаев 1946 
жылы Англияда Черчилльдің қабылдауында болғанда: 

«Шынымен қазақтың бәрі сен сияқты биік, қайратты ма?» деп 
сұрапты. Сол кезде ол «Жоқ. Менің халқым менен әлдеқайда 
биік» деп жауап берген. Бұлай деп Қаныш сияқты ұлы, дана адам 
ғана жауап бере алады.

Суреткер Әлмәмбет Әлішев
тің атағын асқақтатқан 

«Ба тыр болып тумайды» повесі 
ав  тор дың балалық шағында көр
ген, басынан өткізген қиыншы лық
тармен бір ізді басады. Бұл тарапта, 
жазушы өзі куә болған, бағамдаған 
уақиғалар туралы жазғанда, шығар
маның шынайы болатыны туралы 
әңгімеде жан бар. Басты бейне – 
Үр маш. Кейіпкердің түптұлғасы, 
осы бейнені жасауға негіз болған, 
май дан даласынан оралмаған өз 
әкесі – Әліш. Екі жасында көз жа
зып қалып, өмірде көрмеген әке ге 
деген ынтызар сезімі мен пер зент
тік махаббатын суреткер осы ор та
лық бейнелер арқылы жет кізген. 

Жинақы композициялық таби
ғатқа тән туынды егін орағы ке
зін дегі табиғи құбылысты сурет
тей тін қарапайым уақиғамен 
бас та лады: «...Суалмаға қау болып 
біт кен арпа масағы баяу ескен 
самал желмен иіліп, сарғыш теңіз
дей тол қынданады». Қаламгер 
арпа масағын теңіз толқынымен 
са лыс  тырып, ұлғайта суреттегенде 
сар ғыш түсті қолданады. Өйткені, 
сағы ныш тың сары түсі – табиғаттың 
осы тыныш кезін ерекше бояуға 
ма лын дырып бере алатын бірден
бір тетік. Көркем ойдың ажары 
шы ғармаға кіріскен тұстаақ бей
нелі әсірелеу жүйесінде асқан 
ше берлікпен көрсетілгендіктен, 
ке  йіп кердің көңілкүйі кіріспеде 
бір ден жарқ етіп көрінеді: «Сол 
күні көк зеңгір аспан шайдай 
ашық, ақпейіл ананың кіршіксіз 
кө ңіліндей жайдары еді...». Көңіл 
бе деріне тірек болған табиғат су
реті осындай. Мұндай табиғат көрі
нісінен көркем пейзаж жасау үшін, 
сөз жоқ, суреткер ұлттық рухани
материалдық құндылықтарды же те 
біліп, білгенін ерекше сезіне алуы 
қажет. Бұл орайда Әлекең қазақ 
тұр мысының арғыбергі жағ да йы
нан толық хабардар қа ламгерлер 
қа тарында.

Оқырманның жүрегін жаулап, 
оның қақ төрінен орын алу үшін 
сыртқы кескінкейпін, тұлғатұр
қын көрсетіп алып, келесі кезекте 
ішкі мінездемелерін ашу арқылы 
портрет сомдаудың мәні ерекше. 
Қаламгер өз кейіпкерін әуелдеақ 
қайнаған еңбек майданының бел 
ортасында суреттейді. Шаршау мен 
мою дегеннің не екенін білмейтін 
осы бір оптимист жігіттің бей не
сі шығарма күрмелгенше оқыр
ман ның көкейінен бір пәс төмен
де мейді. Керісінше, көз алдында 
ұл ғайып, толыса түседі: «...қара 
көз  дері дәйім күлімдеп жүретін 
тәм піш мұрындау, дөңгелек жүз ді, 
қара торы жайдары жігіттің ора ғы 
күннің арайлы шұғыласына ша
ғылысып, жарқжұрқ етеді...». Үр
маштың еңбек майданындағы бұл 
бейнесі бейнеттің бақшасында пі
сіпжетілген әрбір дала қазағының 
жанына жақын. 

Екі жастың арасындағы махаб
бат сезіміне қатысты уақиғалар Қа
ракөз арқылы күшейтілген. Масақ 
қалдырмай жинап алуды мұрат 
тұт қан көңілді қызжігіттердің ара
сындағы жағдай айтылатын тұс та 
Үрмаштың ішкі сыры мен кө ңіл
күйін білдіретін толғау сөзі бар. 
Үрмаш пен Қаракөздің суреті – 
дала жағдайындағы үлгітұрпаттық 
тұлға биігіне көтеріліп, мәңгілік 
бейне дәрежесіне жеткен, заман мен 
қоғам өзгерсе де өзінің танымдық 
тағылымын жоғалтпайтын әдеби 
бейнелер. Енді міне, ынтызар көңіл 
дымын білдірместен, іштей егіледі: 
«Қарагөз! Есіміңді қалай дәл та
уып қойған сенің... Қай жігіттің 
жү регін мәңгілік қуанышқа бөлер 
екенсің?!». Осындай жарасымды 
жағдайда басталған туынды алда 
келе жатқан соғыс өртінен хабар 
берер тұста ұршығынан теріс ай
налып, өзінің қарамақарсы жа ғына 
қас қағым сәтте аунап түсе салады. 

Тағы да табиғат суреті. Бірақ 
бұл жолы сондай суық: «Батыс жақ 
қыздың қызыл орамалын шы мыл
дық етіп тұтқандай, алаула нып, мұ
нартып барады». Осы бір ауыз сөз
денақ алда алапат сұм дық тың келе 
жатқанын сезіп, кәдім гідей дегбірің 
қаша бастайды. Қарагөзге деген 
ын тық сезімін сездіргісі келген 
Үр маш сөзін аяқтай бергенде, «...
ұлы жолмен дүрсілдете шапқан ат 
тұяғының дыбысы келді құлаққа. 
Қарсы алдынан пошташы Мырзалы 
қарт шыға келді. Суыт жүрістен 
ас тындағы атының ақ көбігі шық
қан...». Міне, тап осы жерден бас
тап уақиға арқауы ширығып, оқыр
манның жүрегі кеудесіне сыймай 
атқақтап, әлгі пошташы шалдың 
мінген атының тұяғымен бірге 
тыпыршып, бейбіт дүниеге келген 
дүрбелеңнің әсерінен қобалжи ала 
жөнеледі. 

Соғысқа өзі сұранған Үрмаш 
түнімен ұйықтай алмайды. Сай
лау бек пен Мақпалдың үйлену то
йындағы уақиғаны ойлаумен бо
лады. Қызжігіттердің арасындағы 
«Жолдас табу» ойыны... Сайлаубек 
шырқаған ән падишасы «Қорлан». 
Сол кеште жанына жақын отырған 
Қарагөз... «Енді соның бәрі Үр
маш тың көз алдынан киноның 
лен та сындай өтіп жатыр...» деп 
күр мейді, қаламгер. Уақиға желісі 
осы жерден тізгін тартқанда анасы 
Нау рызбикенің бейнесі көрінеді: 
«Жаңажаңа ұйысып, адам болып, 
халық қатарына қосылып келе жа
тыр едік. Сұм соғыс, қайдан кез
дестің біздің бағымызға...». Мүм
кін Қалманымды әскерге алмас 
де ген үміт жетегіндегі шерлі ана
ның монологы Әлмәмбеттің өз 
тағ ды рындағы Балбөпе әжесінің 
бей несін еске түсіреді. Ол да қан 
шең гелдеген майдан даласына екі 
ұлын қатар аттандырып, аңырап 
қал маушы ма еді? 

Үрмаш пойыз үстінде Арал 
ма ңынан өтіп бара жатып, кіндік 
кескен Жиделісін ойлайды. Оның 
да әкесі Түктібай мына жарық дү
ниеге Үрмаш келген соң бір жыл
дан кейін бақиға көшкен. Аталмыш 
егіз уақиға Әлмәмбет екі жасқа 
толғанда майданға аттанып, хабар
сыз кеткен әкесінің тағдырын елес
тетеді. Жалпы, жазушының же ке 
ғұмырбаяны мен ол жасаған көр кем 
бейне арасындағы өмірлік шын
дықтың бірі – осы. Мұнда сонау 
көне антик дәуірден жетіп, көркем 
проза жанрына адам танымастай 
кейіпте кірігіп кеткен хат түріндегі 
эпистолярлық әдебиет жанры да 
қисынды қиюластырылған. Кейде 
осы жанрға негізделген көлемді 
про залық шығармалардың хат тү
рінде жазылатын формалары да 
кездеседі. Әлішевтің негізгі кейіп
керлері Үрмаштың, оның қалау
лысы Қарагөздің анасы Наурыз
би кемен жазысқан хаттарына 
ерек ше орын беріледі. Осы әдіс 
арқы лы суреткер адамға тән сезім 
мүм  кін  шілігін сарқа пайдалануға 
тыры сады. Үрмаш аяулы анасына 
жазған хатында былай дейді: 
«..кеше алғаш рет қанды майданға 
қа тыс тым. Бұрын ауылда жүргенде 
қарғаны да атып көрмеген балаң 
тұңғыш рет адамға оқ атты... Шы
нымды айтсам, қорықтым...».

Адамзат баласының басына 
түс кен қасіреттің үлкені 

– бірбірі не қару кезеніп, оқ ату. 
Соғыс атау лының сұмдығын 
жазушы осын дай шағын бедер
бөлшек арқы лы әсерлі береді. 
Автор Үр маштың немістерден «тіл 
әке луге» барғандағы ерлігін де хат
тың аясына сыйғызып, көсіле су
реттейді. Майдан даласының уақи
ғалары тыныс алған тұста басты 
кейіп кердің қиялы арқылы бе
рілетін ел суреттері, ондағы төсек 
тартып ауырып жатқан жас жігітке 
партия ұясының хатшысы Әмірхан 
көңіл сұрай келіп, Үрмашқа әрідегі 
бесінші атасы тоғыс Ақпан батыр 
туралы Алпысбай қарттың әкесінен 
естіген, оған Қызылдың қиясында 
кездескен Орынбасар батыр айт
қан «ыстық күлше шайнатып, ау
зындағы отыз тісін қағып алып», 
жетегіндегі тоғыз нардың бірінің 
үстіне артылған қымбат қазынамен 
қалдырып, қарақшылығын қойғы
затын оқиғаның баяндалуы тым 
ерекше. «Сол бір оқиға майданға 
түсер алдындағы, аз ғана демалыста 
Үрмаштың көз алдына елестеп еді. 
Ол ауылын сағынды» дейді автор.

Суреткер әлгі аңыздан соңғы 
кейіпкерінің бойын билеген сезім
дер жиынтығын осылайша түйін
дейді. Әрине, автор бұл бедер
бөл шекті уақиғаның шиеленіскен 
тұсына жайданжай пайдаланып 
отырған жоқ. Өйткені, барша 
үмітінен айрылса да адамзат ба ла
сының бойында ең соңынан өле тін 
ізгі күш – батырлық рух. Жиыр ма 
жеті жастағы қыршын жас өзінің 
ажалының жақындап келе жат
қанын білді. Өмірлік шын дықтың 
өзі солай ғой. Адам баласы үшін 
алдында ненің күтіп тұрғанын 
болжау қасиеті бұйырмаса да, се
зіну – ет пен сүйектен жаратылған 
пенде үшін кәдуілгі таныс сезім: 
«Ыбырайым, сен байқайсың ба, 
біз батысқа қарай жылжыған са
йын мен ауылды жиі еске алатын 
болдым. Әлде, туған жерден қа
шықтап бара жатқанымызды жүрек 
сезе ме?.. Соңғы екі күннен бері 
ұйық тасам, түсіме тек ауыл енеді. 
Апам... Ауылдастарым...».

Бұл – Үрмаштың соңғы мо
нологы. Аты суық ажалдан ол да 
қорқады. Сөйтіп, түйсіктегі түсі нік
сіз сезімдер арқылы суреткер оқыр
манының жүрегіндегі кейіпкерге 
деген шексіз сүйіспеншілігін оята 
түседі. Латвияның Перели дерев
нясының тұсындағы кезекті бір 
шайқаста оғы таусылып, қолма
қол ұрысқа көшкенде автоматтың 
дүмімен жаудың жиырма адамын 
ұрып өлтіріп, жастығын ала кет
кен Үрмаш батырдың жазира да
лада жалаңаяқ жар басқан, асық 
атқан досы Ыбырайымның «Ой, 
бауырымдап» құлап, маңдайынан 
сүйіп, «Елге не деп айтамын? 

Аман қайтсам, алдымнан сүйікті 
анаң Наурызбике шығады ғой. 
«Ыбы райымжанау, менің Үрма
шым қайда, бірге кетіп едің ғой» 
демей ме? Сонда не айтамын абзал 
анаға?..» деп аңырайтын дала қа
за ғы ның зары жанарларға жас үйі
реді. 

Ер көңілді көшпенді ұрпағы
ның жанындағы жолдасын тас
тап, елге тірі қайтуды ар санауы – 
әлем әдебиетінде сирек кезде се тін 
деталь. Міне, осы уақи ғалар  дың 
барлығы Әлішевтің шығар ма шы
лық әлемінде эпикалық сарынға 
суарылған бедербөлшектерді ретті 
пайдалану арқылы, ұлттың таным 
тұғырын негіздей отырып берілген. 
Ұрпақтың генетикалық жадында 
сақталатын осы ұлы күш ақыретке 
дейін сана түкпірінде жататын бол
са керек. Адам баласы қиналып, 
жаны қыдырған шақта бабалардан 
қалған асыл рухтың көмекке ке
луінің бір себебі содан. Шын мә
нінде, ешкім де батыр болып ту
майды! 

Суреттеу мен әсер етудің барша 
психологиялық, эстетикалық, әде
бикөркем құралдардың озық үл
гілерін іске қосу арқылы реалист 
жазушы өмір заңынан алыстамай
ақ болған уақиғаларды әсерлі 
баян дайды. Үрмаштың арманы 
бол ған «Қарагөз Наурызбике ана 
мен Қалманның ақ тілеуін алып, 
тұрмысқа шықты». Шалғайдағы 
латыш еліне іздеп барған ағасы 
Қалман қара қошқыл мәрмәр ес
керткіштен Совет Одағының ба
тыры, кіші сержант Үрмаш Түк ті
баев деген жазуды оқыған бойда, 
«Үрмаш! Үрмашым менің! Айна
лайын, сені де көретін күн бар екен 
ғой!» деп інісінің сүйегі қалған 
жерге бауырластар қойған жансыз 
қара тасты көргенде бауырын тірі 
көргендей еңірейді. 

Үрмаш жатқан қабірден туған 
жеріне бір уыс топырақ ала келген 
Қалман оны анасы Наурызбикенің 
зиратына апарып қосады. Бұл – 
сүйегі жат жерде қалған боздақты 
Жеранамен қауыштыру рәсімі. 
Тәннің топыраққа айналғанымен, 
рухтың мәңгілік екенінің ишараты, 
бақиға көшкен адамның рухы 
жай табу үшін жасалатын ежелгі 
ырым. Қаламгер батырлық рухты 
бойтұмардай сақтап, мәпелеп күте 
алмаса, хас батырлар жайында шы
ғарма жазуға дәті шыдап, қолы бар
маған болар еді. Асылында, адам 
баласы батыр болып қалыптасады! 

***

Құрылымы күрделі, кеңістігі 
кең эпикалық шығармалары 

– «Бәй теректің бұтағы» мен «Иі
рім». Екі романды біріктіріп тұр
ған тін – әдеби шығармадағы ав
тор бейнесінің жанама тәсілдер 
ар қылы емес, өзі арқылы тікелей 
көрініс табуында. Көркем шығар
ма да әдеби қаһарман бейнесінің 
көріну қалпы, идеясы, көзқарасы, 
ұғымтүсініктері, нанымсенімдері 
көбінесе шығарманың идеялық
көр кемдік сипатынан көрінетін. 
Мұндағы басты ерекшелік – жа
зушының басынан кешірген дә
уір шындығы шығармаға астар 
бол ға нында. Осы уақиғалар екі 
шы ғар маның да өзара қиысу архи
тектоникасын тұтастандырып, ав
тордың идеясын жүзеге асыратын 
әдеби қаһарман, уақиғаны әңгімелеп 
айтушы, баяндаушы бейне және 
авторлық бейне ортақтаса келіп, 
лирикалық қаһарман бейнесін жа
саған. Автордың көңілкүйіне суа
рылған лирикалық прозаның бір 
ерекшелігі осында.

Осы төрттаған жүгін көркем 
шығарма арқылы автордың өзі 
алып шығуы сирек болса да кез
десетін жайт. Екі туындының да 
ғұмырнамалық, мемуарлық сипаты 
басым. Өйткені, жазушының дү
ниетанымы, оның ішінде саяси, 
философиялық, эстетикалық көз
қа растары мен соны бейнелеп 
көр сететін шығармашылық әлемі 
бірбірімен тығыз байланысты. 
Сөз иесін толғандырған мәселелер 
оның көркем шығармасына негіз 
болады. Ендеше, бұл – өзі өмір 
сүр ген қоғамды таным дүниесімен 
ұш тастыра келе, мұраттарын алға 

тарта отырып, бір дәуірдің тарихы 
баяндалған өмірбаяндық жанр жү
гін көтерген деректі көркем шы
ғарма. 

Жеке тұлғасын көрсететін 
өмір баянның келелі оқиғалармен 
ұштаспай қалуынан секем алатын 
көптеген жазушылар бұл жанрға 
қалам тартудан қаймығады. Әде
биеттанушы Т.Бекниязовтың «..кез 
келген автор өмірбаяндық жанр
да шығарма жазуға ұмтыла бер
мейді» деуінде осындай мінәйі се
бептер бар. Қаламгер Әлішев бұл 
тарапта да өзін қиындық атаулыға 
қарсы қойған қайсарлығымен тән ті 
етіп, «тар жол тайғақ кешулі өмір 
мектебін» оқырманымен тең бө
лісуден қаймықпайды. 

«Бәйтеректің бұтағы» дамыл
сыз жүрістен тобылғы торысы әб
ден болдырған, үйелмелісүйел
ме лі немерелеріне сүтін сауып 
бе ріп отырған ала сиырын іздеп 
шы ғып, жапан далада келе жатқан 
жа бырқаулы қара шал – Шәріптің 
монологынан басталады. Әрі қарай 
лирикалық шығарма осы толғау 
сөз арқылы қазақтың қара шалы 
тап болған тарихи кезең туралы 
айтады. «...көріңде өкіргір Китлер 
ит соғыс салып... енді мынау, қар
тайған шағымда отбасында да оты
ра алмай, жиһан кезіп келе жат
қаным... Әкімгерей мен Әділ герей, 
Кенжетайым соғысқа кетпей, елде 
болғанда мүйізіңді қағып, ыссы 
сорпаңды ішер едім...» дейтін қа
ра шал, титықтаған торысымен 
сыр ласып, «Әлгі қарасан келгір 
та былса, өзіңе жазға шейін ер сал
маспын...» деп ілбіп келе жатқан 
кәрі тарланына мұң шағады. 

Қара шал тобылғы торымен 
адамша сөйлеседі. Ол да «шалдың 
бар сөзін түгел түсінгендей, басын 
шұлғиды». Осы эпизод түркімоң
ғол эпостарындағы батыр мен оның 
тұлпарының бейнесін еске түсіреді. 
Кейінгі қазақ эпос та рында да бұл 
екі бейне біртұтас суреттеледі. 
Эпос тағы халықтың қамын ойлаған 
хас батыр үшін астына мінген 
аты – емшектес анда, ақылшы аға, 
сырлас дос, қысылтаяңда қол ұшын 
беретін жан серігі, жапанда жалғыз 
жорытқанда мұңдасы. 

Әлішев осы эпикалық сарынды 
шебер пайдаланған: «Осы маңда 
өзек бар сияқты еді... Кірейшінің 
қыста тасып алармын деп орғызған 
пішені. Сол араға жетсем, бір
жар бауын шалдырамын өзіңе»... 
Бұл – бағытынан адасып келе 
жат қан қара шалдың монологы. 
Өзінің мүсәпір халіне қарамастан, 
жастық шағының куәсіндей болған 
тобылғы торысына күш жинау 
үшін талғажау ететін шөп іздеп 
жүріп, «Жеген пішеніңді кейін кі
рейшіге өзім қайтарып беремін, 
ұлықсатсыз алып, екі дүниеде мой
ныма қарыз болмасын...» дейді. 
Ажалаждаһаның тырнағына ілін
гелі тұрса да екі дүниедегі қары зын 
ойынан бір шығармайтын иман
дының жан сыры осындай. Жал
пы, қара шал – романдағы кесек 
сомдалған орталық бейнелердің 
бірегейі. Майданға кеткен ұлдары
нан «теңдесі жоқ ерлік жасап қа за 
тапты, хабарошарсыз жоқ бо лып 
кетті» деген «қаралы қағаз» кел
генде де айналасына басу айтатын 
сексен үштегі қарияның қайратына 
таңғалмасқа шараң жоқ.

Романдағы орталық кейіпкерлер 
үш ұлын майданға аттандырып, 
«келеді» деген үмітпен көздерін 
тал дырған Шәріп пен Гүлдәрі, 
жиыр ма жасқа жетпей жесір қал
ған қос келіннің бірі, ақ некелі 
жа рының сөзіне, жастығына адал 
Жа нар мен әйелдікке салынып, 
жол дан бала тапқан Ғазиза, Ақті
леу мен Ерғабыл, Олжабай мен 
Зәу рештің де бейнелері сәтті әрі 
шы найы шыққан. Шығарма күр
мелер тұста Ақтілеу қарындасы 
Зәу рештің орындауында Мұхит 
сал дың отыз ұлынан айырылған 
ке йіпкер атынан айтатын жоқтау – 
реквиемін тыңдап, егілетін шағын 
көрініс бар. Әлгі жерінде Әлекең 
былай дейді: «Осы жүрек қылын 
шертетін зарлы әнді тыңдағанда 
ол әкесін ойлайтын... Ақтілеудің 
көзінен ыстық жас ыршыпыршып 

түсті. Төмен қараған күйде көзін 
беторамалымен сүртті. Жанындағы 
Раушанға қарап еді, ол да көз 
жасын құрғатып отыр екен...».

Бұл – автордың өз көңілкүйі 
еді. Романда Ақтілеу Украина же
ріндегі шағын деревняға іздеп ба
рып, бауырластар зиратынан әкесі 
Әкімгерейдің жатқан жерін табады. 
Әрине, жазушының аңсарынан ту
ған уақиға, көркем шындықтың 
солай өрілуі заңды. Алайда осы бір 
эпизодты тебіренбей оқу мүмкін 
емес. «Шеткі қабірдің жанына жет
кен кезде өзінөзі ұмытты. Бейіттің 
жанына тізерлей отырған Ақтілеу 
өзін ұстай алмай егіліп, елжіреп 
қоя берді. 

– Әкем менің! Біз сені қанша 
жыл зарығып күттік. Әкем ертең 
келедімен ұлың да ер жетіп... Ерім 
тірі келеді деп күтумен жарың да 
қартайды... Үш ұлының біреуі аман 
болар деген сенімі алдамшы болып, 
әкешешең де дүние сал ды... Із деп 
келіп отырмын, аяулы әке, өзің
ді. Құшағың қайда ұлыңа аш қан?! 
Әкелік мейіріміңді, қамқор лы ғың
ды аңсадым. Маңдайымнан си
пай тын аялы алақаныңды сағын
дым...».

Трагедиялы тағдыры туралы 
бір адамға тіс жарып айтып көр
меген, ес білгелі кеудесінде ше
мен болып қатып қалған қайғы
мұң мен жүрек жарасын уатып, 
Ақтілеу ұзақ жылайды. Лирикалық 
кейіпкердің жан сырымен бірге 
көркем шығарманың астарына 
өрілген нақты тарихи шындықтың 
да бедері осы жерде анық көрінеді: 
«Әкешім менің! Ұлыңның әке де
ген сөзін тіріңде ести алмай, ар
манда кеткен едің. Ең болмаса 
қабірің естісін...».

Лирикалық кейіпкердің тол
ғауы өте зарлы. Әке көрген, 

әке нің қамқорлығын, әкенің махаб
батын көрген адамның арманы 
болмайтынын сонда терең сезі
несің. Осы ішкі монолог тұсында 
суреткер кідіріс арқылы шегініс 
жасап, кейіпкердің көңіл көзімен 
өзінің өміріндегі елеулі кезеңдер 
мен уақиғалар тізбегіне тағы да 
тізгін береді. Содан соң, «Қара 
шалдан қалған тобылғы торының 
ізін басқан қасқа тай қазір кемеліне 
келген су шайқалмайтын жорға» 
дейді. Расында да, алып бәйтеректің 
бұтағындай, тобылғы торының ізін 
басқан, суреткерлік әлемдегі су 
төгілмес бозжорға Әлкеңнің – жа
зушы Әлмәмбет Әлішевтің өзі бо
латын!

«Иірім» романында уақиға 
шие леністі жағдайда өрбиді. Ке
йіп кердің мінезбітімінен қай 
ха лықтың өкілі екенін жазбай 
та ны татын ұлттық мінез деген бо
лады. Әдебиеттанушы Т.Бек нияз
ов әлгіндей тарихи санаттың қо
ғамдық, рухани, экономикалық, 
саяси жағдайларға байланысты қа
лыптасатын төрт түрлі ерекшелігін 
тілге тиек ете келе, белгілі бір 
шығарма арқылы ұлттық мінез 
жасау үшін ұлттың дүниетанымы 
мен психологиясын білу керектігін 
айтады. «Иірім» романындағы уа
қиғалар толайым жоғарыда аталған 
төрт тірекке орай өрістейді. 

Жазушы осы заңдылықтарға 
сүйене отырып, шығарманың жүгін 
көтеріскен кейіпкерлердің белгілі 
бір өлкеге тән мінез суреттерін жа
сайды. Өлкелік ерекшеліктерден 
сәл де болса хабары бар адам шы
ғарма арқауындағы шындық пен 
кейіпкерлерді жаңылмай таниды. 
Әрине, «Иірімде» Ақтілеуден басқа 
кейіпкер атаулының атыжөндері 
толығымен өзгертілген. Жер аттары 
да ойдан шығарылған. «Қаратал 
об лыстық партия комитеті» деген 
сөзденақ уақиғаның мезгілі анық 
болғанымен, мекені ауысты рыл
ғанын іштей сезіп, біліп отыра
сыз. Өйткені, Қазақстанда Қаратал 
облысы деген атымен болған 
емес. Алайда «Бәйтеректің бұта
ғы» романындағы Ақтілеу бейнесі 
ара ға түскен жылдардың айырма
шылығынан кемеліне келіп, әбден 
толысқан азамат, кәсіби журналист 
ретінде уақиғаға қатысушы басты 
кейіпкер ретінде қайта көрінгенде, 
бұрынғы ескі танысыңмен қайта 
қауышқандай боласың. «Иірімді» 
осының алдындағы «Бәйтеректің 
бұтағы» романының жалғасы дей
тініміз сондықтан. 

Бір жерде ұзақ қызмет жасаған 
адамдардың мінезқұлқының өзге
руі, мемлекет болып ұйысып үл
гер меген жұрттың жүзге бөлі нуі, 
жақын руласына сүйеніш та ныту, 
қызметтестер арасындағы опа сыз
дық, білім, қабілет, өресі әлсіз болса 
да жүнді білек ағаға арқа сүйеу 
арқылы Құдайдан басқа сыйынары 
мен сүйенері жоқ адамдардың кө
ретін құқайы... сияқты қазақты қа
жы тып жүрген уақиғалар тізбегі 
тарқатыла бастағанда, роман ның 
осыдан қырықелу жыл бұрынғы 
желісі жылжып, тап бүгін болып 
жатқан көрініс сияқты оқыс әсер
де қалдырады. Осы ерек ше лік тің 
өзінен толағай жазу шы ның әл де
қашан жасаған типтік бей нелері 
сіз бен біздің өмір сүріп отырған 
қоғамда да өзектілігін жоймай келе 
жатқанына куә боламыз. 

...Көксу ауданының аупарткомы 
Ботбай Сахиев пен обкомның хат
шысы Қыстаубай Бүкіровтың ара
сындағы туыстық арақатынас кі
сінің басына іс түскенде шиеленісе 
түседі. Шығарма білімі таяз іні 
мен дүмі күшті ағаның арқасында 
илалап өскен саяси қызмет саты
ларын суреттеуден басталады. Сөй
тіп, тақырып аясы тамыр жая келе, 
бүгінгі күн келбетімен бетпебет 
келеді. 

Кез келген көркем шығарма 
болған және болуы мүмкін уақи

ғаларды бір үлгіге түсіріп, тип
тен діреді. Алыста қалған ХХ 
ғасыр дың 60жылдары Құмбел 
сов хо зының директоры Таппай Ес
кер месов және облыстық партия 
комитеті мен аупарткомның бі
рін ші хатшысының арасындағы 
шыр мауықтай шырматылған уақи
ғалардан бүгінгінің облыс, аудан, 
ауыл әкімі арасындағы егіздің сы
ңарындай ұқсас суреттердің кө
леңкесін көріп отырып, «ел жаңа» 
деп аталатын елу жылда еште
ңенің де өзгермегеніне және өзгер
мейтініне амалсыз қайран қаласың.

Орталық кейіпкер Ақтілеу 
Әкім гереев – журналист, Көксу ау
дандық партия комитеті нің аппарат 
қызметкері, шындықты бүкпесіз 
айтып, жазудан қаймықпайтын 
жан. Шығармашылық адамның 
бол  мысы мен қасаң әкімшілік ап
парат қызметкерлерінің арғы за
тындағы от пен судай, қабысуы 
мүм кін емес қарамақайшылықтар 
бейнелердің алуандығы арқылы 
шығармаға ерекше әсер береді. 
Мінберге шығатын басшы үшін 
қатардағы қосшының баяндама 
жазуы... әлгінің барлық жерде 
сөй лейтін сөзін дайындау арқылы 
сарқылу... өзін лауазымды басшы 
орнына қойып сөйлеу... сөйтіп ха
лықтың көкейіндегісін айту... ақыр 
аяғында әлгі өтеусіз қызметі үшін 
сынық сөйлем жылы сөз естімеу 
қасіретінің қандай екенін көресің, 
бұл шығармадан. Оқып отырып, 
«Сонда бұның басшысы кім, қос
шысы кім?» деген жауабы жоқ 
сан сыз сұрақтардың құрсауында 
қа ласың.

Жазушы екі күннің бірінде 
қаналып, сол арқылы адамдық құ
қықтары тапталып жүрген «әдеби 
негрлердің» запыранды зарын тө
ге түседі. Аупарткомның екінші 
хатшысы Қален Қабиевтің бейнесі 
арқылы күні үшін қатар жүрген 
азаматтарды сатып кете салудан 
тайынбайтын опасыздың бейнесі 
суреттелсе, сол аупарткомның хат
шысын сайлайтын әкімқаралардың 
ахуалы бүгінгі қолға үйретілген 
кейбір халық қалаулыларын ерік
сіз еске түсіреді. Қаламгердің 
«Ау парткомның хатшысын актив 
сай лауы керек. Бірақ обкомның 
хатшысы ертіп әкелген адамды әзір
ге еш жерде қабылдамай, қай та рып 
жібергенін естіген жоқпыз» деген 
сөзі демократия деген ұғымның 
әзірге тек тілдің ұшында жүргенін 
көрсетеді және кешегі Кеңес Одағы 
мен бүгінгі күннің арасындағы қа
саң жүйеде, оның басқару, сайлау, 
қызметке орналастыру, қызмет 
іс теу қағидаттарында пәлендей 
айыр машылық жоқ екенін ұғын
дыра ды.

«Халықтың бұған да еті үйреніп 
кеткен. Оңашада талқылайтыны 
болмаса, көп алдында көзге түсіп, 
басшыларға шіркін атанғысы кел
мейді» дегені – бұғып қалатын бү
кірі көп бүгінгі заманның боямасыз 
шындығы. Романда көптің мүддесі 
шетқақпай қалып, жалғыздың жағ
дайы үшін барлық мүмкіншілік 
атаулының жасалып бағатындығы 
айтылады. Осы суреттердің бәрі
нен кешегі жеке басқа табыну дә
уіріндегі құлдық сананың қазақ 
қоғамында әлі сол бәзбаяғы қал
пында екенін аңғару қиын емес. 

Ол кезде халықты кеңестік
адами ізгілік рухта тәрбиеленуге 
үндеп, осы жолда үдемелі күрес 
жүргізіп отыратындықтан, кеңестік 
«шындықтың» (соцреализм) шыр
мауы мен бұғауынан шығып кету 
қаламгерлер үшін оңай болған 
жоқ. Әлмәмбет – осы әлеуметтік 
тор дан сытылып шығып, сол Ке
ңес Одағының азаматы бола жү
ріп, сыншыл реализм идеясына 
қызмет жасаған жазушы. Бұл ба
ғыттың басты ерекшелігі – қо ғам
дық өмірдегі қайшылықтар мен 
кемшіліктерді сынға алу, ең бек
шілердің көңіл күйін бағып, би
леуші топтың қолдан жасайтын 
әлеуметтік теңсіздігіне деген на
ра зылығын білдіру арқылы әде
биетті қоғамдық өмірмен тығыз 
байланыстырып, оның идеялық 
мазмұнына қозғаушы күш беру. 
Өкінішке орай, әлгі қасиеттердің 
санаулы қаламгерлерге ғана тән 
екенін айтпай болмайды. 

Мұндай әдеби ағымның аста
рында және осы идеяға қызмет 
ететін шығарманың мазмұнында 
еңбекші халықтың сойылын соғу
мен қатар, сол әлеуметтік топ тың 
қоғамдық өмірді өзгертуге бола
тыны мен оның кемел болашағына 
деген нық сенім жатады. Бұл ба
ғытта жазылған шығармалар түңі
лу сипаты басым пессимистік са
рындардан бойын аулақ ұстайды. 
Біз осы ерекшелікті «Иірім» рома
нының күрмеуінен көреміз. 

Ауданға жаңадан келген ау
парткомның басшысына тоқсан 
мың халықтың үмітін арту арқылы 
жазушы келер күнге сенім білдіреді. 
Ел өз келешегіне сену арқылы ерте 
ме, кеш пе қоғамдағы бассыздық 
атаулыны тыйып, өзіне тиісті дә
режеде үлесін алатындығын мең
зейді. Шымшытырық уақиғаларға 
толы көркем туынды осылайша 
көтеріңкі көңіл күймен биік нотада 
күрмеледі. Автор ел басқарған 
бас шының иірімге түскен қу қа
йықтың ескекшісі екенін айта ке
ліп, романның соңғы сөйлемінде 
«Шіркін, сол иірімнен абыройлы 
шыққанға не жетсін?!..» деп түйеді 
тарихи шындықты тірек еткен, 
реа листік көркем бейнеге толы де
ректімемуарлық шығарманың то
бықтай түйінін. 

Берік ЖҮСІПОВ,
фольклортанушы

Жарнама. Жарнама. 
«Сыр бойы», 
«Кызылординские 
вести», «Ақмешіт 
апталығы», 
«Ақмешіт 
жастары» және 
ауданның барлық 
басылымдарына 
хабарландыру 
орналастырғыңыз 
келсе:  70-00-52 
 телефон ы арқылы 
байланысуға 
болады.

E-mail: smjarnama@mail.ru

7№56-57 (20730-20731) 13 сәуір, сенбі  2024 жыл

НАЗАР

1. Жалпы ережелер

1. Осы «Мемлекеттік тіл және БАҚ» 
облыстық байқауын (бұдан әрі – Байқау) 
ұйымдастыру және өткізу ережесі (бұдан 
әрі – Ереже) байқауға қатысу және же
ңімпазды, жүлдегерлерді анықтау тәр
тібін белгілейді.

2. Байқаудың мақсаты – мемлекеттік 
тіл саясатын бұқаралық ақпарат құрал
дарында насихаттау жұмыстарын жан
дандыру.

Байқау өткізудің міндеттері:
1) мемлекеттік тіл мәселесіне қо

ғамның назарын аударту;
2) мемлекеттік тілдің өзекті мәселе

леріне арналған мақалалар, бағдар лама
лар арқылы отандастары мыздың таны
мын кеңейту;

3) қазақ тіліндегі контентті ұлғайту 
және мемлекеттік тілдің қолданыс аясын 
кеңейту.

2. Байқауды ұйымдастыру тәртібі 

3. Қызылорда облысының қоғам дық 
даму басқармасы байқаудың ұйымдас
тырушысы болып табылады.

4. Байқауды өткізу туралы хабар
ландыру 2024 жылдың сәуір айында 
бұқаралық ақпарат құралдарында жария
ланады және басқарманың интернет
ресурсына орналастырылады.

5. Байқауға қатысу үшін Ереженің 
9тармағында көрсетілген екі номина
цияның біреуі бойынша өтінім (қол 
қойылған, сканерлеген) irc.ogo@mail.ru 
электронды поштасына «Мемлекеттік 
тіл және БАҚ» облыстық байқауына» 
деген белгімен, 2024 жылғы 16 мамырға  
дейін мынадай құжаттармен бірге жол
дануы тиіс:

1) осы Ереженің қосымшасына сәй
кес нысан бойынша толтырылған өтінім;

2) 2024 жылғы 1 қаңтардан бастап 
2024 жылғы 16 мамырға дейін баспасөз 
бен электронды порталдарда жарық 
көр ген біртекті екі материалдың (газет
журналда немесе сайттарда жа рия
лан ған екі мақаланың) «Word» фор
ма тын дағы электрондық нұсқалары, 
скрин шоттары, сканерленген нұсқасы, 
бел сенді сілтемесі; 

3) немесе эфирге шыққан әлде ресми 
интернет аккаунттан жарияланған екі 
медиаөнімнің (телерадио бағдарлама, 
телесюжет немесе кэпшнвидеоның) 
ви деофайлы, аудиофайлы мен белсенді 
сіл темесі.

6. Ереженің 5тармағында көрсетіл
ген мерзімнен кейін Байқауға қатысу 
үшін ұсынылған өтінім қабылданбайды.

7. Байқауға ұсынылған материалдар 
кері қайтарылмайды.

8. Байқау материалдарын бағалау 
критерийлері:

1) тақырыпқа сәйкестік;
2) қамтылған ақпараттың өзектілігі, 

нақтылығы мен шынайылығы;
3) мәселені талдау тереңдігі;
4) материалды жеткізу шеберлігі;
5) журналистика принциптеріне сай 

келуі;
6) заманауи шешім жолдарын көр

сетуі.
9. Байқау екі номинациядан тұрады:
1) «Үздік мақала»;
2) «Үздік теле және радиобағдар

лама».
10. Байқауға қатысушылардың жұ

мы сын бағалау және жеңімпаздарды 
анықтау үшін қазылар алқасы құрылады. 

Қазылар алқасының құрамын Бас
қарма анықтайды.

Қазылар алқасының құрамына ке
мінде үш адамнан тұратын журналис
тика, ақпарат саласының білікті ма
ман дары, журналистика бойынша 
зерт  теушіғалымдар кіреді.

11. Қазылар алқасының мүшелері 
Байқауға қатысушылардан түскен мате
риалдар негізінде ашық дауыс беру ар
қылы Байқаудың екі номинациясы бо
йынша жеңімпаздар мен жүлдегерлерді 
анықтайды. Оны анықтау алдын ала жі
берілетін өлшемшарттар негізінде жүр
гізіледі.

Қазылар алқасы мүшелерінің дауыс
тары тең болған жағдайда, төрағаның 
дауысы шешуші болып табылады. 

12. Қазылар алқасының шешімі хат
тама түрінде ресімделеді және оған 
қазылар алқасының барлық мүшелері 
қол қояды. 

3. Байқауға қатысу тәртібі

13. Байқауға кәсіби журналистер, 
те левизия және радио, газет, сайт 
ұжымдары, сондайақ осы Ереженің та
лаптарына сәйкес мемлекеттік тіл дің 
(қазақ тілінің) өзекті мәселелері жө
нінде жариялым жасаған Қазақстан Рес
публикасының және шетел азаматтары 
қатыса алады. 

14. Байқауға соңғы 3 жылда бас жүлде 
және бірінші орын алған жеңімпаздар 
қатыстырылмайды.

15. Байқауға қатысушылардан елі
мізде және шетелде бұқаралық ақпарат 
құралдарында жарияланған мемлекеттік 
тілді дамыту және оның қолданыс 
аясын кеңейту жөніндегі мемлекеттік 
және орыс тілдеріндегі материалдар қа
былданады. Материалдар аналитикалық 
талдаулар, проблемалар мен олардың 
шешу жолдарына негізделуі қажет. 
Байқау материалдарында қазақ тілінің 
қолданысын кеңейтудің тиімді жолдары 
мен тың әдістері көрсетілуі тиіс.

16. Байқауға қатысушы үміткерлердің 
байқауға ұсынған материалдары олар
дың кәсіби біліктіліктерін, мульти
медиалық сторителлинг және заманауи 
медиа мүмкіндіктерін, мемлекеттік тілді 
дамытудың заманауи моделін тұтас қо
ғамға және әрбір жеке оқырманға, тың
дарманға және көрерменге аша алуы 
қажет. Байқауға ұсынылатын ма те
риал дар авторларының заманауи білік
тілігі, оның ішінде датажурналистік 
қабі леттері де (сапамен, санмен жұмыс 
жасау қабілеті) ескеріледі.

17. Байқауға қатысушы коммуника
тивтік ресурстарды орынды қолданып, 
заманауи медиатехнологияларды дәс
түрлі журналистика құралдарымен кірік
тіре отырып, мемлекеттік тіл саясатын 
бұқаралық ақпарат құралдарында наси
хаттау, сол арқылы мемлекеттік тілдің 
қызметі, даму жолдары мен мемлекеттік 
тіл саясатының түрлі қырларын, өзекті 
мәселелерін сапалы, сенімді және 
нәтижелі түрде баяндауы қажет.

18. Байқауға қатысушылардың қа
зақтілді контентті қарқынды дамытудың 
заманауи жолдары мен инновациялық 
шешімдерін көрсете білуі маңызды. 
Әлеуметтік ортада, мемлекеттік орган
дарда мемлекеттік тілдің нық орнығып, 
еркін қолданылуында кездесетін кедер
гілерді айқындай отырып, негізгі ше
шімдер ұсыну шеберлігіне мән беріледі.

4. Байқау қорытындысы туралы

19. Байқау жеңімпазы мен жүлде
герлері Басқарманың Алғыс хатымен 
және сыйлықтармен марапатталады.

20. Байқау жеңімпаздарының құжат
тары республикалық байқауға жолда
нады. 

Байланыс координаттары: 
(8 7242) 605315. 
WhatsApp: 
8708 870 37 78; 8707 454 35 86. 
Электронды пошта: 
irc.ogo@mail.ru

«Мемлекеттік тіл және БАҚ» 
облыстық байқауын 

ұйымдастыру және өткізу 
ЕРЕЖЕСІ

«Қазгермұнай БК» ЖШС 
23.05.2024 ж. сағат 15:00де Қы
зыл орда облысы, Сырдария ауда
ны, Тереңөзек кенті, Те реңөзек 
а., Қонаев ксі, 8 мекенжайында 
«Қаз гермұнай БК» ЖШС рұқсат 
етілген шығарындылар норма
тивтерінің жобасы, қалдықтарды 
бас қару бағдарламасы, та биғатты 
қорғау ісша раларының жос па
ры, өндірістік эко логиялық бақы
лау бағ дарламасы бойынша рұқсат 
етілген шығарындылар норматив
терінің жоба сына ашық жина лыс 
түрінде қоғамдық тыңдаулар өте
тіндігін хабарлайды. 

Жобалық құжаттама пакетімен 
Бірыңғай экологиялық порталында 
(БЭП) ecoportal.kz, сондай
ақ ЖАО (https://www.gov.kz/
memleket/entities/kyzylordatab
igat?lang=ru) сайтында та нысуға 
болады. Барлық ескертулер жә
не ұсыныстар БЭП, сондайақ 

ar.zholdasbekova@korda.gov.kz 
пош тасына, қоғамдық тыңдаулар 
өткі зілетін күнге дейін 3 жұмыс 
күнінен кешіктірілмейтін мерзімде 
қабылданады. Төтенше жағдай 
және (немесе) шектеу ісшаралары, 
оның ішінде карантин, әлеу меттік, 
табиғи және техногендік сипат
тағы төтенше жағдайлар енгізілген 
кезде қоғамдық тыңдаулар онлайн 
режимінде өткізіледі. Онлайн қо
сы  лу үшін мына сілтеме бойын
ша өтіңіз: https://us05web.zoom.
us / j /8265037407?pwd=eURX
RkQvWE1SYThYcDZ1bkkyRUF
6dz09&omn=87588080996

Конференция идентификаторы: 
826 503 7407. Кіру коды: naCm0a. 
Жо ба лау құжаттамасын әзірлеу
шінің деректе мелері және байланыс 
дерек тері: «Алия и Ко» ЖШС, 
030000, Ақтөбе қ., Сәңкібай батыр 
даңғылы 74В, тел.: +7 (7132)9055
66, эл. пошта aliya_pt80@mail.ru.

Хабарландыру

«Көктемнің бір күні – жылға 
азық» екенін есте ұстайтын 

диқан қауымы күн жылысымен 
дала қосына шығып, егіннің 

қамына кірісері белгілі. Жерге 
дән тастаудан бұрын да қыруар 

шаруа бар. Су жолдарын 
тазалау, тұқым дайындап, оны 

сұрыптау, сонымен қатар үстеп 
қоректендіруге осы бастан 

әзірлік керек. Жалпы жер 
жұмыстарының барлығы техника 
күші, маман механизаторлардың  
тиянақтылығы арқасында жүзеге 

асады. Шиелі аудандық ауыл 
шаруашылығы бөлімінің басшысы 

Мұрат Әшірбековпен пікірлесуде 
қарбалас еңбектің қазіргі жайын 

сөз еткен едік.

Оның айтуынша көктемгі дала 
жұ мыстары аудан диқандары тара
пынан  қарқынды жүруде. Биыл Шие
лі ауданы 30109 гектарға егін егуді 
жоспарлап отыр.

– Күріштің үлесі 11000 гектарға 
жоспарланған, – дейді бөлім бас
шысы. – Сон дайақ әртараптандыру 
да қылда рына аса мән беріліп, бидай 
1421 гек тарға, тары мен жүгері  1250 
гек тарға, майлы дақылдар 1020 гек
тарға, малазықтық дақылдар 9923 
гек тарға және картоп, көкөніс, бақша 
дақылдарының көлемін 5495 гектарға 
ұлғайту көзделуде. Ауданымызда осы 
көлемдегі күрішті іріліұсақты 95 
шаруа қожалық игереді.

Қазір 6123 гектар ескі жоңышқа 
түгелдей тырмаланып бітті. Ұзамай 
суғарылады. Бұл – күні ертең жоңышқа 
бізтұмсығының жайлап кетпеуі үшін 
атқарылатын агротехникалық шара
лардың бастысы. Сондықтан оған 
аса мән беріп, бөлім тарапынан қада
ғалануда. Сонымен бірге 3500 гектар 
жерге жаңа жоңышқа орналастырып 
үлгердік. Майлы дақыл мақсарының 
95 пайызы егілді, яғни, жұмыс ба
рысы алдын ала жасалған кесте бо
йынша сапалы атқарылып отыр. 
Айт пақшы дән жүгері алқабын да
йындау жұмыстары да қатар жү
зеге асырылып келеді. Оны 900 гек
тарға егу жоспары жасалған. Бұл 
орайда сырттан инвестор тар тумен 
қатар өзіміздегі тәжірибелі ауыл 
 шар уа шылығы мамандары тарты лу
да. Ұзақ жылдар бойы аудан әкі мі

нің орынбасары болған Тұрмат Жа
ғыпбаров осы шаруаны қолға алды. 
Оның нәтижесі жоғары болады деген 
сенімдеміз. 

Жалпы Шиелінің бақша өнімдері 
дәмділігімен қатар көз тартар сырт
қы көрінісімен де ерекше. Теміржол 
арқылы әрліберлі өткен жолаушылар 
стансадан түсе Шиелінің сары торла
масы мен әңгелегін, қарала қарбызын 
іздейді. Бұл біздің брендіміз десек 
те жарасады. Осы орайда аудан ди
қандары 2440 гектарға бақша дақыл
дарын егеді.

Кейінгі жылдары су үнемдеу, суды 
аз қажет ететін дақылдар көлемін 
біртіндеп молайту жөнінде пікірлер 
көбірек айтылып жүр.

Рас, бұл – өзекті мәселе. Жоғарыдан 
келетін су тапшылығынан осы мәсе
ленің туындауы заңдылық. Ағымдағы 
жылы суды үнемдеу мақсатында 
там шылатып суғару әдісімен егілген 
көкөніс, бақша дақылдарын биыл 
780 гектарға жеткізу көзделген. Ша
руа шылық жерлерінен және же ке 
тұрғындар есебінен су үнемдеу әді сі
мен көкөніс және  баубақша дақыл
дары егіледі.

Облыс әкімі жеке тұрғындардың 
егін егуіне мән беріп, оларға қолайлы 
жағдай жасау, техника және суғару 
мәселесіне көмек көрсету туралы 
нақты тапсырма берген еді. Осыған 
орай шаруашылық құрылымдары 
ара сында жер дайындап беру мен 
үлестіру бойынша 1550 гектар жерді 
игеру жоспарланған. Бұл былтырғы 
жылмен салыстырғанда анағұрлым 
артық. 

Жалпы ауданда егін егуге да
йындық жақсы. 2750 тонна күріш 

тұқымының 256 тоннасы жоғары 
сұ рыпты I репродукция және 2164 
тоннасы II репродукциялы тұқым
дарға жатады. Олар «Лидер» және 
«Мар шал» сорттары. Сонымен бірге, 
ми нералдық тыңайтқыштар мен гер
бицидтер дайындау жұмыстары да 
ойдағыдай. Биыл егілетін егістікке 
14080 тонна минералдық ты ңайтқыш 
қажет болса, 100 пайыз алынған. 

Сонымен қатар, ауыл шаруашы
лығы құрылымдарының сұранысы 
бо йынша арамшөптерге қарсы қол
данатын гербицидтердің 56,6 пайызы 
алынған. Қалғаны өз уақытында да
йын болады.

– Ауылшаруашылық құрылым
дары бүгінде жаңа үлгідегі «Мак
Дон», «Джон Дир», «Класс», «Ени
сей», «Есіл» мар калы соңғы үлгідегі 
техникаларымен то лыққан. Жал  
пы аудан бойынша ке йінгі 4 жыл
да отандық және шетелдік тех  ни
ка    лармен 63%ға техника паркі 
жа    ңар ды. 2024 жылдың 2 айында 
ша р уа  шы лықтар жаңадан 7 техника 
алып, 106,142 млн теңге инвести ция 
тар тылды. Көктемгі дала жұмыс
тарына 581 техника қатысуда. 

Аудандағы шаруашылықтар тара
пынан 1815 тонна арзандатылған 
ди зель отынына сұраныс жасалып, 
«Госагро» порталы арқылы элект
ронды түрде өтінімдер жолданды. 
Ар зандатылған жанаржағармайдың 
бір литрі 248 теңге болып бекітілді. 
Шаруашылықтарға қазіргі таңда 
502 тоннасы алынды, – дейді Мұрат 
Әшірбеков. 

 Нұрмахан ЕЛТАЙ. 
Шиелі ауданы 

ЕГІН-2024

ШИЕЛІЛІК ДИҚАНДАР 
ҮЛКЕН ДАЙЫНДЫҚПЕН КІРІСТІ

Үстіміздегі жылдың 11 сәуірінде 
отбасының тірегі, балаларының 
қамқоры, асыл жар болған ардақты 
бауырымыз Досымов Мейрбек 
Үсен ұлы фәниден озды. 

Мейрбек Үсенұлы 1960 жылдың  
5 ақпанында Қызылорда облысы, 
Жаңақорған ауданында дүниеге 
келген. 1987 жылдары Ленин атын 
дағы Қазақ политехникалық инс
титутын «Таукен» мамандығы 
бо йынша бітірген. 19871994 
жыл  дары Шалхия кен басқар ма
сына шебер болып жұмысқа қа
был данып, учаске бастығының 
орын басары 19942010 жылдары 

Қы зылорда облыстық ішкі істер 
басқармасының Жол полиция
сын да «Диагностикалық станция» 
инс пекторы, осы станцияның бас
шысы және Жол полициясы бас
қар масында түрлі қызметтерді  
абы   рой мен атқарып, подполковник 
ше ні мен құрметті зейнет дема лы
сына шықты.

Зейнетке шыққан күннен өмі
рінің соңына дейін кәсіпкерлікпен 
айналысып, ел экономикасының 
өр кендеуіне сүбелі үлесін қосты. 
Құқық қорғау саласына қалтқысыз 
қызметі, атқарған еңбегі ескеріліп, 
Ішкі істер министрлігінің, Ішкі іс
тер департаментінің Алғыс хатта
рымен, «Құқық тәртібін қамта ма
сыз етуде үздік шыққаны үшін», 
«Қазақстан полициясының 10 
жыл  дығы, 15 жылдығы, 20 жыл
ды ғы және 25 жылдығы»  төсбел
гілерімен марапатталған. 

Халықтың құрметіне, елдің 
ықы  ласына, ағайынның алғысына 
бөленген бауырымыздың жарқын 
бейнесі жүрегімізде мәңгі сақта
лады. Марқұмның жатқан жері 
жай лы, иманы жолдас, орны пейіш
те болғай!

Ағайын-туыс, бауырлары

Бақұл бол, ардақты бауыр

Қызылордалықтар Жамбыл облысының 85 жылдық 
мерейтойына, халық ақыны, жырау, әнші және 

композитор Кенен Әзірбаевтың туғанына 140 жыл 
толуына орай ұйымдастырылған «Ұлы даладағы 

мыңжылдықтар ізімен» атты жылжымалы көрмені 
тамашалады. Мәнді шара облыстық тарихи-өлкетану 

музейінің Салихитдин Айтбаев атындағы көркемсурет 
галереясында өтті.

Жамбыл және Қызылорда 
облыстық тарихи-өлкетану 
музейлері бірлесіп ұйым-
дастырған көрмеде Жамбыл 
өңірінде әр жылдары жүргі-
зілген ғылыми-археоло гия-
лық зерттеу жұмыстары 
барысында табылған мате-
риалдық және рухани құн-
дылықтар, әлемдік маңызы 
бар бірегей жәдігерлер мен 
артефактілер ұсынылған. 
Атап айтқанда, археология-
лық коллекцияның бірегей 
топтамалары – ежелгі темір 

дәуірінің ескерткіші «Жеті-
 төбе» қорымынан табыл-
ған алтын әшекей лер, сақ 
жа уын герінің ду лы ғасы, 
ерте темір дәуірі нің тари-

хын, мәдениетін айғақ тай-
тын найзаның, же бе нің ұш-

тары, жануарлардың қола 
мү сін дері, көне түркі дәуірін қам-

ти тын жәдігерлер. Талас жазулары, 
ортағасырлық Тараз қаласының тарихын баяндайтын түркі, 
қараханид, моңғол, саманид теңгелерінің айналымда  болған 
ең құнды топтамалары, ортағасырлық тұрмыста түрлі мақ-
сатта қолданылған бірегей қыш ыдыстар, үлкенді-кішілі 
шырағдандар, хош иісті әтірлерді, дәрілік заттарды, сынап 
сақтайтын жұмыртастар, оссуарий, Айша бибі кесенесінің 
түпнұсқа кірпіштері қойыл ған. Сондай-ақ көрмеде Жамбыл 
облысының топырағынан түлеп шыққан ұлы тұлғалар 
Ықылас Дүкенұлы, Асанәлі Әшімов, Асанбай Асқаров, 
Жазылбек Қуанышбаев, Бауыр жан Момышұлы, Шерхан 
Мұртаза сынды тұлғалардың жеке заттары, фотосуреттері, 
архив құжаттары және қазақтың бергі тарихында халқы-
мыздың композиторлық, әншілік, айтыскерлік, ақындық 
сынды бірнеше өнерін биікке көтерген Кенен Әзірбаевтың 
жеке қолданысында болған заттар да бар.

– Жамбыл өңірі – тарихы терең, табиғаты әсем, қойнауы 
қазба байлыққа толы қасиетті өлке. Мыңдаған жылдар бойы 
қалыптасқан жәдігерлер шаһардың кезінде ұлы өркениет 
ошағы болғанын көрсетеді. Ежелгі заманда дүниенің төрт 
тарабын байланыстырған Ұлы Жібек жолының да тағылымы 
бөлек. «Ақыртас», «Баласағұн», «Баркуаб», «Құлан», 
«Өрнек» қалашықтары тарих белесінен сыр шертеді. 

Жылжымалы көрме негізгі үш бөлімнен тұрады. Бірінші 
бөлімде ерте темір дәуірінен бастап ортағасырлық Тараз 
маңынан табылған ерте археологиялық бірегей жәдігерлер 
ұсынылған. Екінші бөлім «Ұлы тұлғалар тағылымы» деп 
аталады. Мұнда Ы.Дүкенұлы, Д.Қонаев, А.Асқаров,                        
Б.Момышұлы, Ш.Мұртаза сынды тұлғалардың облыстық 
өлкетану музейіндегі жеке заттары көрсетілген. Ал көрменің 
үшінші бөлімі халық ақыны, жырау, әнші және композитор 
Кенен Әзірбаевтың туғанына 140 жыл толуына орай оның 
жеке өміріне, шығармашылығына қатысты заттарға арналып 
отыр, – дейді Жамбыл облыстық тарихи-мәдени ескерткіш-
терді қорғау және қалпына келтіру дирекциясының дирек-
торы Қуаныш Кәрібайұлы.

Айта кетейік, қызылордалықтардың жылжымалы көр-
мені 12-25 сәуір аралығында тамашалауына болады. Сыр-
бойылықтар мен қала қонақтарын Жамбыл өлкесінің көп-
ғасырлық тарихымен, өткен буынның материалдық және 
руха ни өмірінің мұраларымен таныстыру, өңірлер арасын-
дағы және музейаралық мәдени байланыстарды нығайтуды 
басты мақсат еткен шараға қала тұрғындары мен мектеп 
оқушылары да қатысты.

– Өлке мен музейлер арасындағы мәдени-ғылыми байла-
нысты нығайтуды осындай мәнді шаралардан бастасақ 
дейміз. Бұл – жылжымалы көрменің алғашқысы да, соңғысы 
да болмас. Сыр жұртшылығы үшін аталған көрме екі аптаға 
созылады. 

Тарихты да, әдебиетті де, мәдениетті де жеке дара бөліп 
қарастырудың қажеті жоқ сынды. Осы ретте жылжымалы 
көр мелердің өңірлер арасындағы мәдени байланысты арт-
тыруда атқарар қызметі мен жауапкершілік жүгінің мол 
екенін мойындау керек, – дейді Жамбыл облыстық тарихи-
өлкетану музейінің директоры Ілияс Сейітжан.

Дина БӨКЕБАЙ,
«Сыр бойы»

А.Тоқмағанбетов атындағы 
қа лалық мәдениет үйінде 

«Толқын тербеткен тау тұлға» 
атты дәстүрлі «Көктем нұры» 

республикалық оқушылар 
айтысы өтті. Қала әкім дігі 

қолдап, мәдениет және спорт 
бөлімі ұйытқы болған өнер 
сайы сына Әбдіжәміл әлемі 

арқау болды.

Республикалық оқушылар ай-
ты сына айтыскер ақындар, Мәде-
ниет саласының үздігі Нұрмат 
Мансұров, Қазақстан Жастар ода-
ғы сыйлығының иегері Зухра 
Төлепова, «Құрмет» орденінің ие-
гері Мамыр Байдәулетов төрелік 
етті.

Айтыс ұлттық өнердің нәрі 
мен сәнін бойына тоғыстырған 
жас таланттардың басын қосты. 
Жылы қабақ, тәтті тілек, жара-
сым ды әзіл сөз додасының шы-
райын кіргізді.

Қалалық мәслихат төрағасы 
Ибадулла Құттықожаев ақындарға 
сәттілік тіледі.

– Қазақтың бітім-болмысын 
биіктеткен айтыс осындай өскелең 
ұрпақ арқылы мәңгі жасай бермек. 
«Өлеңге әркімнің де бар таласы» 
деп ұлы Абай айтқандай, жас да-
рын дардың талабын қолдау қа-
шанда маңызды. Әбдіжәміл Нұр-
пейісов әдебиеттің көркем 
кел бетін қаламгерлік шеберлікпен 
өз биі гіне жеткізген. Биыл Сыр 
өңі рінде «Руханият жылы» болып 
жария ланды. Соның аясында 
«Өнер ор та лығы», «Жыраулар 

үйі» ашылып, пайдалануға бе-
рілді. Музыка кол леджінің жаңа 
ғимараты бой көте руде. Бұл – 
өнер өлкесіндегі ай шық ты жетіс-
тік тер дің бір парасы ғана. Елі-
міздің жеті аймағынан келген жыр 
жүйрік терінің тала бына нұр жау-
сын! – деді И.Құтты қожаев. 

Алғашқы жұп болып алматы-
лық Айбарыс Сауытқан мен сыр-
бойылық Ұлықбек Бектай сөз қа-
ғыстырды. 

Ел есінде қаларлық айтыс 
екінші жұптың еншісіне бұйырды. 
Ақмола облысы Ерейментау ау-
данының атынан сынға түскен 
Сәтті бек Серікболатұлы мен Қы-
зыл орда қаласының намысын қор-
ғаған Салтанат Жаппасбай жұрт 
күткен айтыстың үдесінен шықты.

Қыз бен жігіт жауаптасуын 
жасаған бұл жұпқа халық та риза 
болды, қазылар да қаталдық 
танытпады. 

Одан әрі Батыс Қазақстаннан 
Бекзат Маратұлы, Шығыс Қазақ-
станнан Данияр Оралғазы орамды 
ой, сүбелі сөзімен көпшілік ықы-
ласына бөленді.

Бекзат қарсыласына қарағанда 
басымдық танытты. 

– Дарабоз деп ойласам 
додадағы,

Паравоз екенсің ғой оталма-
ған, – деген Бекзаттың әдемі әзіл-
дері дода көркін қыздыра түсті.

Солтүстік Қазақстан облысы 
Қызылжар ауданының үкілі үміті 
Сұлтан Жарқынұлы, Жаңақорған 
ауданының жас жүйрігі Мұхам-
медәлі Абдуллаев, астаналық 

Берік Әсет пен сырдариялық Нұр-
ах мет Мансұровтың сөз қағысуы 
көрер мен нің көзқуанышы болды.

Айтыс қорытындысы бойынша 
Бекзат Баян Серік Өтеуов атын-
дағы, Данияр Оралғазы Серік 
Ыды рысов атындағы, Берік Әсет 
Махамбетқали Тұрсанов атын-
дағы, Мұхаммедәлі Абдуллаев 
Бекұзақ Тәңірбергенов атындағы, 
Нұрах мет Мансұров Кенжебай 
Жүсіпов атындағы арнайы жүл-
деге ие бол ды. 

Жыр бәйгесінің жүлделі үшін-
ші орыны Сұлтан Жарқынұлы мен 
Ұлықбек Бектайға берілді. Екінші 
орын алматылық Айбарыс Сауыт-
қанға лайық деп танылды. Бірінші 
орынды Салтанат Жаппасбай же-
ңіп алса, бас бәйгемен Ақмола об-

лысының ақыны Сәттібек Серік-
болатұлы марапатталды.

– Бүгін Алаштың анасы болған 
Сырдың жағасында төл өнерімізді 
ту еткен жас жүйріктердің ала-
маны өтті. «Көктем нұры» респуб-
лика лық айтысы дәстүрлі сипат 
алып келеді. Сөз бәйгесінде оза 
шапқан барша ақындарға алғыс 
айтамын. Өнер өлкесіндегі жыр 
жәрмеңкесі жалғасын таба бермек, 
– деді қалалық мәдениет және 
спорт бөлімінің басшысы Жағы-
пар Тәжмаханов.

Тұрар БЕКМЫРЗАЕВ,
«Сыр бойы»

Суретті түсірген Нұрболат 
НҰРЖАУБАЙ

– Апат хабары тиісімен об-
лыстық ТЖД күш-құралдары ава-
риялық-құтқару жұмыстарын 
жүргізуге қосалқы күш ретінде 
Қостанай облысына жіберілді. 
Мұнда адамды құтқару, қауіпсіз 
жерге көшіру, су тарту секілді 
кәсіби жұмыстарды атқардық. Тәу-
лік бойы кезекшілік ұйым дас-
тырылып, Қостанай облысын дағы 
әріптестермен бірлесіп кө мек көр-
сетуге күш салудамыз. Нәтижесі 
де жаман емес. Әсіресе, азамат-
тарды құтқару ісі қарқынды жүру-
де. Мысалы, Амангелді ауы  лынан 
8 шақырым жерде ор на ласқан 
«Шын тас» фазен да сынан 2 үрле-
мелі қайықпен 5 адам ды қауіпсіз 
жерге шығар дық, – деді депар та-
менттің басқарма бастығы.

Қызылордалық құтқарушы лар 
бүгінге дейін мотопомпа көмегімен 
22 398 текше метр су тартып, 25 
адамды құтқарып қа лыпты. Жа-
йылған сумен алысып жүріп, «Дәу-
лет» шаруа қожалы ғының жүзден 
аса малын қауіпсіз аймаққа шы-
ғарды. Деңгейі күрт көтерілген 
Жалдама өзенінің жа ғасын нығай-
тып, электрик мамандарға су тас-
қынынан зақымдалған бағана ла р-
ды қа лып қа келтіруге көмек 
бер  ген. 

Қостанайлықтарға көрсеті ле-
тін ендігі көмек – су тасқынының 
алдын алуды ұйымдастыру. Осы 
мақсатта мамандар жағалауға бө-
гет жасауға атсалысуда. Бүгінде 
облыс құтқарушылары 800 қапқа 
топырақ толтырып, төрт қатарлы 
қорғаныс бөгетін салды. Осы лай-
ша Қостанай мен Тобыл қаласын 
байланыстыратын 1,5 шақы рым ға 
жуық автожол бойын дамбылау 
жалғасуда. Бұл жұмысқа маман-
дармен қатар еріктілер, Қорғаныс 
күштері, әскерилер және қала тұр-
ғындары көмек беруде.

2 сәуірде облыс құтқарушы ла-
рының тағы бір легі Ақтөбе 

облысына аттанды. Бастапқыда 
Атырауға баруы керек болған топ 
жарты жолда бағытын өзгер тіп, 
жақын маңдағы Ақтөбеге көмекке 
ұмтылған. Олар аталған аймақтағы 
Әйтеке би ауданында көшіру-

эвакуациялау жұмысына жәрдем-
десуде. Мұнда 35 адамнан тұратын 
құтқару жасағы, 3 тех ника, 10 мо-
то помпа, 2 қайық жұ мылдырылған.  

– Әйтеке би ауданына жеткен 
сәтте жергілікті билік өкілдері 

көмек көрсету бағытын ұсынды. 
Соған байланысты 20 қызметкер 
Әйке елді мекеніне аттанса, 15 
маман аудан орталығында қалып 
көмекке кірісті. Әйке елді меке нін-
дегі Тереңсай плотинасынан аққан 
судың беталысын көріп, ауыл 
тұрғындарын көшіру ма ңызды 
екенін байқадық. Сон дықтан 
бекітілген тапсырмаға сәй кес 
көшіру-эвакуациялау ша расы 
қолға алынды, – деді ТЖД ТЖ 
алдын алу бөлімінің бастығы 
Бейбітхан Спанов. 

Құтқарушылар Әйке ауы лында 
табанды еңбек еткен. Олар күні-
түні қиын жағдайда қалған 
азаматтарды қауіпсіз орынға кө ші-
ріп, әрбір тұрғынның аманды ғын 
сақтау назарда болғанын айтады. 
Мысалы, елді мекен тұр ғындарын 
эвакуациялау кезінде көмекке 
мұқтаж адамдардың ара сында 101-
ге келген кейуана болған. Ма-
мандар ғасыр жасаған қарт кісіге 
тиісті көмек көрсеткен. 

Жалпы Әйке ауылынан 188 
адам эвакуацияланды. Оның 44-і – 
бала. Бүгінде үй-күйсіз көшкен 
халық Тереңсай және Т.Жүргенов 
ауылдарындағы арнайы қонысқа 
орналастырылған. Сондай-ақ тік-
ұшақпен жағдайды әуеден ба қы-
лау жұмысы жүр гізіліп, Тереңсай 
бөгетін басқа арнаға бұру тапсыр-
масы да орын далыпты.

P.S. Тасқыннан зардап шеккен 
жұрттың құтқарушыларға алғысы 
зор. Әлеуметтік желі мен БАҚ-та 
батасын берген қарт пен рақметін 

жаудырған халықтың ықылас-
тілегі үздіксіз жариялануда. Бұл 

– еңбегі ерлікке тең 
құтқарушыларға берілген 

әділ баға.

Е.БАЛТАБЕКҰЛЫ

ЕҢБЕГІ ЕҢБЕГІ 
ЕРЛІККЕ ТЕҢЕРЛІККЕ ТЕҢ

Қызылордалық құтқарушылар 
Қостанай мен Ақтөбеде

